
Buletini i Bilancit të Pagesave Buletini i Bilancit të Pagesave2008 2008

PB Banka e Shqipërisë Banka e Shqipërisë �

2 0 0 8
B a n k a  e  S h q i p ë r i  s ë

B U L E T I N I

I  B I L A N C I T  T Ë  P A G E S A V E



Buletini i Bilancit të Pagesave Buletini i Bilancit të Pagesave2008 2008

2 Banka e Shqipërisë Banka e Shqipërisë �

Buletini i Bilancit të Pagesave Buletini i Bilancit të Pagesave2008 2008

2 Banka e Shqipërisë Banka e Shqipërisë �

Nëse përdorni të dhëna të këtij publikimi, jeni të lutur të citoni burimin. 
Botuar nga: Banka e Shqipërisë, Sheshi “Skënderbej”, Nr.�, Tiranë.
Tel: �55-4-22222�0; 2222�52; 22�5569;
Faks: �55-4-222�558
e-mail: public@bankofalbania.org

Për informacione lidhur me këtë publikim, lutemi kontaktoni:
Sektori i Botimeve, Departamenti i Marrëdhënieve me Jashtë, Integrimit Evropian dhe 
Komunikimit.
E-mail: public@bankofalbania.org

Tirazhi: �200 kopje

www.bankofalbania.org



Buletini i Bilancit të Pagesave Buletini i Bilancit të Pagesave2008 2008

2 Banka e Shqipërisë Banka e Shqipërisë �

Buletini i Bilancit të Pagesave Buletini i Bilancit të Pagesave2008 2008

2 Banka e Shqipërisë Banka e Shqipërisë �

P  Ë  r  m  B  A  j  T  j  A

I. HyrjE                  7

II.  ZHVILLImE TË PËrGjITHSHmE NË BILANCIN E PAGESAVE GjATË VITIT 2008                     12

II.1 BoTA                           12

II.2  SHqIPËrIA                13

III. ANEkS              31

III.1 BorXHI I jASHTËm                    31

III.2 mATjA E SHËrBImEVE TË UdHËTImIT PËr VITIN 2008                33

IV. ANEkS mETodoLoGjIk                   40

IV.I VrojTImI I TrEGTISË SË mALLrAVE dHE APLIkImI I koEfICIENTËVE TË 

 rINj TË TrEGTISË NË BILANCIN E PAGESAVE              40

IV.2 fjALor PËrmBLEdHËS I TErmAVE TË BILANCIT TË PAGESAVE      41

V.  ANEkS STATISTIkor             45



Buletini i Bilancit të Pagesave Buletini i Bilancit të Pagesave2008 2008

4 Banka e Shqipërisë Banka e Shqipërisë 5

Buletini i Bilancit të Pagesave Buletini i Bilancit të Pagesave2008 2008

4 Banka e Shqipërisë Banka e Shqipërisë 5

P  ë  r  M  B  a  J  T  J  a    E    T  a  B  E  l  a  v  E

I. Hyrje
Tabelë �. Bilanci i pagesave të Shqipërisë për vitet 2004- 2008 (në milionë euro).       ��
Tabelë 2. Bilanci i llogarisë korente për vendet në zhvillim të Evropës (% ndaj PBB-së).          �2

II. Zhvillime të përgjithshme në bilancin e pagesave gjatë vitit 2008
Tabelë �.  Tregues kryesorë të bilancit të pagesave.                ��
Tabelë 4.  Tregues të tregtisë së jashtme në mallra.                �5
Tabelë 5.  Tregues për grupmallrat kryesorë në eksporte – viti 2008.              �6
Tabelë 6.  Importi CIF sipas klasifikimit SITC.                �7
Tabelë 7.  Importet dhe eksportet sipas klasifikimit SITC.               �8
Tabelë 8.  Bilanci i pagesave të Shqipërisë për vitet 2007 -2008 (në milionë euro).      �8
Tabelë 9.  Klasifikimi i importeve sipas Kategorive të Gjera Ekonomike (BEC).                    20
Tabelë �0. Shpërndarja e eksporteve sipas partnerëve tregtarë në vite.             2�
Tabelë ��. Shpërndarja e importeve sipas partnerëve tregtarë në vite.                  22
Tabelë �2. Struktura e importit dhe eksportit të shërbimeve.               2�

III. Aneks
Tabelë ��. Stoku i borxhit të jashtëm bruto sipas sektorëve (në fund të periudhave,
 në milionë euro dhe në %).                �2



Buletini i Bilancit të Pagesave Buletini i Bilancit të Pagesave2008 2008

4 Banka e Shqipërisë Banka e Shqipërisë 5

Buletini i Bilancit të Pagesave Buletini i Bilancit të Pagesave2008 2008

4 Banka e Shqipërisë Banka e Shqipërisë 5

P  ë  r  M  B  a  J  T  J  a    E    G  r  a  F  I  K  ë  v  E

I. Hyrje
Grafik �. Deficiti korent gjatë viteve �996-2008.                7
Grafik 2. Bilanci i pagesave gjatë viteve �996-2008.                8
Grafik �. Bilanci tregtar sipas grupmallrave (klasifikimi SITC) gjatë viteve 2005-2008.          8
Grafik 4. llogaria korente gjatë viteve �996-2008.                 9
Grafik 5. Importi dhe eksporti i mallrave dhe shërbimeve ndaj totalit të importeve 
 dhe eksporteve.                 �0
Grafik 6. llogaria kapitale dhe financiare gjatë viteve �996-2008.               �0

II. Zhvillime të përgjithshme në bilancin e pagesave gjatë vitit 2008
Grafik 7. Zërat kryesorë të bilancit të pagesave për vitet 2007-2008 (në milionë euro).  �4
Grafik 8. Struktura e të ardhurave dhe shpenzimeve korente në vitin 2008.          �5
Grafik 9. Ecuria e importeve në karburante dhe energji elektrike.              �9
Grafik �0. Kontributi i tre grupeve në ndryshimin vjetor të importeve për vitet 2006-2008.             �9
Grafik ��. Kontributi i tregtisë nga përpunimi aktiv në vëllimin e përgjithshëm tregtar.            2�
Grafik �2. Bilanci i shërbimeve për vitet 2000-2008 (fluksi neto në milionë euro).              2�
Grafik ��. rritja vjetore në importin dhe eksportin e shërbimeve.                  2�
Grafik �4. Eksporti i mallrave dhe rritja relative e eksportit “udhëtime”/”mallra”
 (në milionë euro dhe %).                 24
Grafik �5. Shpenzimet për udhëtime dhe remitancat (në milionë euro dhe %).              24
Grafik �6. Bilanci i të ardhurave faktoriale (në milionë euro).               26
Grafik �7. Ecuria e dërgesave të emigrantëve (në milionë euro).              26
Grafik �8. llogaria financiare – fluksi neto (në milionë euro).               28
Grafik �9. Financimi i deficitit korent nëpërmjet investimeve të huaja direkte (% ndaj PBB-së).        28
Grafik 20. rezerva valutore në muaj importe.                29

III. Aneks
Grafik 2�. Stoku i borxhit të jashtëm bruto (në miliardë euro).              ��
Grafik 22. Struktura e borxhit të jashtëm sipas monedhës (në fund të vitit 2008).              �2
Grafik 2�. Borxhi i jashtëm bruto ndaj PBB-së dhe eksporteve të mallrave dhe shërbimeve.             ��
Grafik 24. Fluksi hyrës dhe dalës i jorezidentëve dhe rezidentëve gjatë viteve 2004-2008.           �4
Grafik 25. Shpërndarja e jorezidentëve sipas vendit të origjinës.              �4
Grafik 26. Shpërndarja e rezidentëve sipas destinacionit të udhëtimit.              �4
Grafik 27.  Shpërndarja e jorezidentëve dhe rezidentëve sipas qëllimit të udhëtimit.             �5
Grafik 28. Shpërndarja e jorezidentëve dhe rezidentëve sipas akomodimit në 
 vendin e vizituar.                �5
Grafik 29. Kohëqëndrimi sipas qëllimit të udhëtimit për vitet 2004-2008.                 �5
Grafik �0. Shpenzimet mesatare ditore sipas qëllimit të udhëtimit për vitet 2004-2008.         �6
Grafik ��. Struktura e shpenzimeve të kryera nga rezidentët dhe jorezidentët.            �7



Buletini i Bilancit të Pagesave Buletini i Bilancit të Pagesave2008 2008

6 Banka e Shqipërisë Banka e Shqipërisë 7

Buletini i Bilancit të Pagesave Buletini i Bilancit të Pagesave2008 2008

6 Banka e Shqipërisë Banka e Shqipërisë 7



Buletini i Bilancit të Pagesave Buletini i Bilancit të Pagesave2008 2008

6 Banka e Shqipërisë Banka e Shqipërisë 7

Buletini i Bilancit të Pagesave Buletini i Bilancit të Pagesave2008 2008

6 Banka e Shqipërisë Banka e Shqipërisë 7

I. HyrjE

Për një periudhë 11-vjeçare, që mbulon harkun 
kohor nga viti 1996 deri në vitin 2006, deficiti korent 
i Shqipërisë ka regjistruar një nivel mesatar vjetor 
prej rreth 300 milionë eurosh me vlerën më të ulët 
të regjistruar në vitin 1996 dhe vlerën më të lartë 
në vitin 2005. duke përjashtuar vitin 1997, deficiti 
i llogarisë korente ndaj PBB-së është luhatur rreth 
vlerës 4% për pesëvjeçarin e parë dhe rreth vlerës 8% 
për pesëvjeçarin e dytë të periudhës. Në vitin 1997, 
rritja e deficitit tregtar dhe pakësimi i transfertave 
korente hyrëse bënë që deficiti korent të rritej rreth 
3 herë ndaj vitit të mëparshëm, ndërsa ndaj PBB-së 
deficiti korent kërceu nga 2% në 11%. Gjatë viteve 
2007-2008 deficiti korent është thelluar ndjeshëm, 
duke regjistruar vlera nominale rreth 3-4 herë më 
të larta se sa mesatarja e viteve paraardhëse. Në 
secilin nga këta dy vite deficiti korent ndaj PBB-së 
është rritur me rreth 4 pikë përqindjeje ndaj vitit të 
mëparshëm duke shënuar përkatësisht 10.5% dhe 15.2%. 

Gjatë viteve 1996-2008 zgjerimi i deficitit korent është shoqëruar me një 
ecuri pothuajse simetrike, por në kah të kundërt, të llogarive kapitale dhe 
financiare. Huamarrja nga jashtë, investimet e huaja dhe transfertat kapitale 
kanë financuar plotësisht deficitin korent si edhe kanë kontribuar në rritjen e 
mjeteve të rezervës valutore të vendit me rreth 2.5% të PBB-së për secilin nga 
vitet e kësaj periudhe. mjetet e rezervës në fund të vitit 2008 arritën në 1,7 
miliardë euro, një nivel ky i mjaftueshëm për mbulimin e 4.2 muajve importe 
të mallrave dhe shërbimeve. Zëri balancues “gabime dhe harresa neto” ka 
regjistruar përgjithësisht vlera të konsiderueshme dhe të krahasueshme me 
madhësinë e ndryshimit të mjeteve të rezervës, për shkak të mangësive në 
raportimin e të dhënave dhe të aktiviteteve të paregjistruara. 

deficiti i tregtisë së mallrave ka qenë një tipar i përhershëm i zhvillimeve të 
bilancit të pagesave të Shqipërisë dhe kontribuesi kryesor në deficitin korent 
në vite. Nga viti 1996 deri në vitin 2008, deficiti i tregtisë së mallrave është 
rritur nga 500 milionë euro në 2,400 milionë euro duke arritur nga 20% e 
PBB-së në 28% të PBB-së. deficiti tregtar është zgjeruar me ritme të shpejta 

Burimi: Deficiti korent – Banka e Shqipërisë
PBB – INSTAT dhe vlerësim i FMN për vitin 2008

Grafik 1. Deficiti korent gjatë viteve 1996-2008.

veçanërisht gjatë viteve 2000-2001 dhe 2005-2008. Shkalla e mbulimit të 
importeve nga eksportet ka qenë relativisht e ulët gjatë gjithë kësaj periudhe. 
Vitet 2000-2002 kanë regjistruar vlerën më të ulët të këtij raporti (rreth 23-
24%). Ndërkohë që ky raport ka ardhur në rritje gjatë 4-5 viteve të fundit duke 
arritur në 27.4% në vitin 2008. Për shkak të kësaj diference të theksuar midis 
vlerave të importeve dhe atyre të eksporteve, rritja e tyre me ritme të përafërta 
gjatë këtyre viteve ka rezultuar në thellimin e deficitit të mallrave. Bilanci 
tregtar sipas grupmallrave regjistron deficit në pothuajse të gjitha kategoritë 
dhe deficiti ka ardhur në rritje nga viti në vit. rritja e shpejtë e importeve të 
mallrave është nxitur nga kërkesa në rritje për investime dhe konsum nga 
sektori publik dhe privat. Importet e mallrave të konsumit përfshirë ushqimet 
dhe pijet kanë përfaqësuar mesatarisht rreth 33% të vlerës së përgjithshme të 
importeve gjatë 4 viteve të fundit, ndërkohë që importet e mallrave kapitalë1 
dhe të mallrave të ndërmjetme kanë tërhequr përkatësisht 22% dhe 36% të 
pagesave të përgjithshëm për importe mallrash. Eksportet e mallrave, nga 

ana tjetër, janë mjaft të përqendruara si në drejtim 
të kategorive të grupmallrave, ashtu edhe në drejtim 
të partnerëve tregtarë. Shkalla e ulët e diversifikimit 
të eksporteve të Shqipërisë, bën që këto të fundit 
të jenë mjaft të ndjeshme ndaj zhvillimeve të 
brendshme dhe të jashtme që prekin aktivitete të 
veçanta prodhuese apo tregtimin e grupmallrave të 
caktuar. 

Zgjerimi vit pas viti i deficitit tregtar të mallrave ka 
ndikuar negativisht në pozicionin e jashtëm të vendit, 
duke ushtruar presion për zgjerimin e vazhduar 
të deficitit korent. Burimi kryesor i financimit të 
deficitit tregtar brenda llogarisë korente ka qenë 
në formën e transfertave korente, vlera e të cilave 
ka variuar nga 300 deri në 1000 milionë euro ose 

Burimi: Bilanci i pagesave - Banka e Shqipërisë
PBB – INSTAT dhe vlerësim i FMN për vitin 2008.

Grafik 2. Bilanci i pagesave gjatë viteve 1996-2008.

Burimi: Banka e Shqipërisë.

Grafik 3. Bilanci tregtar sipas grupmallrave 
(klasifikimi SITC) gjatë viteve 2005-2008.

nga 10% deri në 18% të PBB-së. Ndërkohë që llogaria e shërbimeve dhe 
ajo e të ardhurave kanë qenë përgjithësisht të balancuara ose me suficite 
modeste. Transfertat korente përbëhen në masën më të madhe nga dërgesat 
e emigrantëve shqiptarë të vendosur kryesisht në Evropë. Në terma nominalë, 
transfertat korente hyrëse kanë regjistruar norma pozitive dhe relativisht të 
larta rritjeje midis viteve 2000-2007. raporti i transfertave korente neto ndaj 
PBB-së është luhatur rreth vlerave 14-15% nga viti 2000 e këtej për të rënë 
në rreth 11% në vitin 2008. 

Në analizën e transaksioneve korente të Shqipërisë me botën vlen të 
përmendet ecuria e kategorisë së shërbimeve. Edhe pse kjo kategori ka 
regjistruar suficite ose deficite në vlera të vogla gjatë 11 viteve të fundit, 
vëllimi i përgjithshëm i transaksioneve hyrëse dhe dalëse të shërbimeve, 
ka qenë i konsiderueshëm dhe i krahasueshëm me aktivitetin e tregtisë së 
mallrave. Shuma e të ardhurave dhe shpenzimeve për shërbime gjatë kësaj 
periudhe ka qenë sa rreth 70-80% e vëllimit të tregtisë së mallrave. Nga 
viti 1999 e tutje të ardhurat dhe shpenzimet për shërbime kanë shënuar 
norma vjetore rritjeje përtej vlerës 20%, duke kulmuar në një vëllim vjetor 
transaksionesh prej 2.4, 2.8 dhe 3.3 miliardë eurosh në vitet 2006, 2007 
dhe 2008. 

Përveç normave të larta të rritjes vjetore, shërbimet kanë konkurruar 
dukshëm me mallrat veçanërisht në krahun e eksporteve. Gjatë 10 viteve të 
fundit, eksportet e shërbimeve kanë sjellë në Shqipëri rreth 2 herë më tepër të 
ardhura sesa eksportet e mallrave. Ndër zërat me peshë më të madhe midis 
shërbimeve dallojnë shërbimet e udhëtimit, të transportit, të komunikacionit 
dhe të biznesit. 

Gjatë pjesës më të madhe të dhjetëvjeçarit të kaluar, llogaria kapitale dhe 
financiare është dominuar nga lëvizjet në kategorinë e investimeve direkte dhe 

Burimi: Bilanci i pagesave - Banka e Shqipërisë
PBB – INSTAT dhe vlerësim i FMN për vitin 2008.

Grafik 4. Llogaria korente gjatë viteve 1996-2008.

nga transfertat kapitale. Investimet e tjera kanë konsistuar kryesisht në huamarrje 
shtetërore dhe private dhe kredi tregtare. Procesi i privatizimit të ndërmarrjeve 
shtetërore i ka dhënë një nxitje të konsiderueshme hyrjes së fondeve të huaja 
në vend, në mënyrë të veçantë gjatë viteve të para të tranzicionit. Në 4-
5 vitet e fundit, këto hyrje kanë përfaqësuar një pjesë relativisht më të ulët 
të investimeve të përgjithshme hyrëse. Borxhi i jashtëm bruto vlerësohet të 
ketë arritur në 2.6 miliardë euro në fund të vitit 2008. Huamarrja afatgjatë 
e dominuar nga huamarrja shtetërore zë 70% të detyrimeve të borxhit të 
rezidentëve. rreth 50% e këtyre detyrimeve i përket qeverisë së përgjithshme, 
ndërkohë që pjesa tjetër ndahet midis sistemit bankar dhe sektorëve të tjerë të 
ekonomisë, me përkatësisht 30% dhe 20% të totalit. 

 

Burimi: Banka e Shqipërisë.

Grafik 5. Importi dhe eksporti i mallrave dhe shërbimeve ndaj totalit të 
importeve dhe eksporteve.

Grafik 6. Llogaria kapitale dhe financiare gjatë viteve 1996-2008.

Tabelë �. Bilanci i pagesave të Shqipërisë për vitet 2004- 2008 (në milionë euro).
2004 2005 2006 2007 2008

Llogaria korente (340.2) (589.1) (471.0) (831.0) (1,318.8)
 Eksporti i mallrave 485.6 530.2 630.6 786.3 917.5
 Importi i mallrave (1,762.3) (2,006.9) (2,289.6) (2,890.4) (3,348.9)
 Bilanci tregtar (1,276.7) (1,476.7) (1,658.9) (2,104.0) (2,431.5)
 Shërbimet: kredi 807.5 967.3 1,156.6 1,415.2 1,687.8
 Shërbimet: debi (848.0) (1,107.7) (1,188.1) (1,402.3) (1,618.3)
 Të ardhurat: kredi 161.2 168.2 263.2 278.6 316.6
 Të ardhurat: debi (23.3) (37.0) (54.4) (61.3) (210.2)
 Transferta private pa shpërblim 778.4 835.5 968.1 982.8 905.4
 Transferta shtetërore pa shpërblim 60.7 61.4 42.5 60.1 31.4
Llogaria kapitale 106.2 99.2 143.4 90.1 78.2
Llogaria financiare 307.1 351.8 415.0 758.3 1,454.6
 Investime direkte 267.4 209.3 250.3 470.1 590.5
 Investime portofoli 4.6 (2.0) 27.2 18.5 (69.2)
 kapitale të tjera* 25.5 135.1 131.8 264.2 938.4
Gabime dhe harresa neto 160.5 262.9 119.2 131.2 (22.0)
Bilanci i përgjithshëm 233.7 124.8 206.6 148.6 191.9
rezervat dhe zëra të lidhur me to
 mjetet e rezervës (233.7) (124.8) (206.6) (148.6) (191.9)
 Përdorim huash e kredish nga fmN 9.6 9.4 5.8 5.5 (5.2)
 Për t’u mbajtur në vëmendje
 Ndryshimi total në rezerva (276.1) (47.4) 159.2 99.0 218.4
 nga të cilat: ndryshim nga kursi i këmbimit 42.4 (77.4) (47.9) (49.5) 26.5

*/Nuk përfshihen përdorime huash e kredish nga FMN
Burimi: Banka e Shqipërisë.

II. ZHVILLImE TË PËrGjITHSHmE NË BILANCIN E 
PAGESAVE GjATË VITIT 2008

II.1 BoTA 

Vështirësitë me të cilat ekonomia dhe tregjet financiare botërore janë 
përballur gjatë vitit 2008, kanë prekur dhe janë reflektuar edhe në pozicionin 
e jashtëm të shumë vendeve dhe rajoneve ekonomike. Në varësi të madhësisë 
dhe natyrës së flukseve korente dhe atyre të kapitalit dhe peshës së sektorit të 
jashtëm në ekonominë e përgjithshme të çdo vendi, përmasat dhe pasojat e 
goditjeve nga jashtë paraqiten në forma dhe madhësi të ndryshme. Vendet që 
kanë reflektuar më shpejt dhe në një masë më të ndjeshme pasojat e krizës 
globale në bilancin e tyre të pagesave kanë qenë ato me hapjen më të madhe 
ndaj pjesës tjetër të botës, si edhe vendet që kanë tërhequr kapital të shpejtë 
dhe afatshkurtër të formave të ndryshme për të financuar rritjen e shpejtë 
të viteve të fundit. Veçanërisht i prekur nga këto zhvillime vlerësohet grupi i 
vendeve në zhvillim të Evropës qendrore, Evropës jugore dhe juglindore si 
edhe vendet Balltike. Tkurrja e tregjeve të eksportit në vendet e zhvilluara të 
Evropës, pakësimi i hyrjeve kapitale dhe pasiguria në lidhje me një dalje ose 
rikthim të shpejtë të kapitalit e shoqëruar me pasojat negative në vendet me 
kurse të luhatshme këmbimi, kanë lënë pjesën më të madhe të këtyre vendeve 
me bilance të përkeqësuara në llogaritë korente dhe kapitale. Vendet me më 
pak hapje ndaj kapitalit afatshkurtër me origjinë nga vendet e Perëndimit, 
kanë vuajtur pasojat e krizës botërore në formën e pakësimit të investimeve 
të huaja direkte dhe të ngadalësimit të rritjes apo rënies së dërgesave nga 
emigrantët. Problemet e lartpërmendura kanë lënë disa vende të zhvilluara 
dhe në zhvillim, në nevojë të ngutshme për mbështetje me fonde nga fondi 
monetar Ndërkombëtar. Serbia, Bosnje-Hercegovina, Hungaria dhe rumania 
kanë tërhequr kredi nga fmN-ja, ndërkohë që mali i Zi, Irj e maqedonisë, 
kroacia, Bullgaria dhe kosova, janë duke konsideruar mundësinë e një 
marrëveshjeje të tillë me këtë institucion. 

2007 2008
Shtetet në zhvillim të Evropës -7.7 -7.6
Turqia -5.8 -5.7
Përjashtuar Turqinë -9.0 -8.8
 Vendet Baltike -18.0 -11.6
 Estonia -18.1 -9.2
 Letonia -22.6 -13.2
 Lituania -14.6 -11.6

Tabelë 2. Bilanci i llogarisë 
korente për vendet në 

zhvillim të Evropës (% ndaj 
PBB-së).

 Evropa qendrore -5.2 -6.1
 Hungaria -6.4 -7.8
 Polonia -4.7 -5.5
 Evropa jugore dhe juglindore -14.2 -13.8
 Bullgaria -25.1 -24.4
 kroacia -7.6 -9.4
 rumania -13.9 -12.6
 Shqipëria -10.5 -15.2
republika Sllovake -5.4 -6.3
republika Ceke -3.2 -3.1

Burimi: World Economic Outlook, FMN, Prill 2009.
Për Shqipërinë: Banka e Shqipërisë, INSTaT dhe vlerësim i FMN-së.

II.2  SHqIPËrIA

Sektori i jashtëm i ekonomisë shqiptare gjatë vitit 2008, sipas transaksioneve 
të bilancit të pagesave, ka vazhduar të regjistrojë deficit në llogarinë korente 
dhe suficit në llogaritë kapitale dhe financiare. Gjatë këtij viti deficiti korent 
i Shqipërisë u thellua me rreth 60% në krahasim me vitin 2007, duke arritur 
në 1,320 milionë euro2 ose sa rreth 15.2% e PBB-së. Prurjet neto në llogaritë 
kapitale dhe financiare ishin rreth 1,530 milionë euro. ky fluks monetar ka 
financuar deficitin korent dhe ka mundësuar një bilanc të përgjithshëm pozitiv 
prej rreth 190 milionë eurosh. Bilanci i tregtisë në mallra u thellua me mbi 
300 milionë euro dhe arriti në 28% të PBB-së nga 26.5% një vit më parë. 

Tabelë �. Tregues kryesorë të bilancit të pagesave.
2006 2007 2008 2006 2007 2008

në milionë euro në përqindje ndaj PBB-së
Llogaria korente (471,0) (831,5) (1.318,8) (6,5) (10,5) (15,2)
Bilanci tregtar (1.658,9) (2.104,0) (2.431,5) (22,8) (26,5) (28)
 Eksport 630,6 786,3 917,5 8,7 9,9 11
 Import (2.289,6) (2.890,4) (3.348,9) (31,4) (36,5) (39)
Shërbime (neto) (31,5) 12,9 69,4 (0,4) 0,2 1
Të ardhura (neto) 208,8 217,3 106,4 2,9 2,7 1
Transferta korente (neto) 1.010,6 1.042,9 936,8 13,9 13,2 11
Llogaria kapitale dhe financiare 558,4 848,4 1.532,8 7,7 10,7 18
Bilanci i përgjithshëm 206,6 148,1 191,9 2,8 1,9 2

Burimi: Banka e Shqipërisë, INSTaT dhe vlerësim i FMN-së për PBB-në e vitit 2008. 

Edhe pse në një masë të kufizuar, kriza ekonomike botërore ka ndikuar 
disa nga zërat kryesorë të bilancit të pagesave të vendit, veçanërisht gjatë 
gjysmës së dytë të vitit 2008. falë kërkesës së fortë të brendshme dhe rënies 
së çmimeve të mallrave bazë dhe ushqimorë në tregjet botërore, importet 
e mallrave dhe të shërbimeve kanë ruajtur prirjen për rritje deri në fund të 
vitit 2008, duke qenë rreth 16% më të larta sesa importet e vitit të kaluar. 
Eksportet për të dyja këto kategori kanë shënuar rritje vjetore në masën 17-
19%, por janë ngadalësuar kryesisht gjatë tremujorit të fundit të vitit. Pothuajse 
në secilin muaj të vitit 2008 transfertat korente hyrëse kanë qenë më të ulëta 
sesa ndaj të njëjtës periudhë të vitit të mëparshëm dhe viti u mbyll me një 

rënie vjetore të transfertave korente neto prej rreth 10%. kriza ekonomike 
ka prekur të gjitha vendet në të cilat janë vendosur pjesa më e madhe e 
emigrantëve shqiptarë, duke bërë që dërgesat e këtyre të fundit drejt Shqipërisë 
të pakësohen ndjeshëm. Llogaria financiare është mbyllur me bilanc pozitiv 
falë hyrjes së kapitalit të huaj dhe pakësimit të mjeteve të rezidentëve jashtë. 
Si burim tjetër financimi i deficitit korent vazhdon të shfaqet borxhi publik dhe 
privat, ndërkohë që kategoria “investime portofoli” mbetet aktive vetëm në 
kahun e mjeteve të rezidentëve jashtë. 

II.2.1 LLoGArIA korENTE

Gjatë vitit 2008 llogaria korente ka regjistruar rritje si në krahun e të 
ardhurave, ashtu edhe në atë të shpenzimeve. Vëllimi i përgjithshëm prej 
9.4 miliardë eurosh i transfertave korente ishte rreth 15% më i lartë sesa një 
vit më parë. rreth 80% e transaksioneve korente të këtij viti kanë shoqëruar 
shitblerjen e mallrave dhe të shërbimeve midis rezidentëve dhe jorezidentëve, 
ndërkohë që transfertat korente dhe të ardhurat faktoriale kanë përfaqësuar 
përkatësisht 14% dhe 6% të vlerës së të gjitha transaksioneve korente. Të 
ardhurat nga eksporti i shërbimeve kanë qenë burimi më i madh i flukseve 
korente hyrëse (rreth 40%), ndërsa shpenzimet për importin e mallrave kanë 
tërhequr rreth 60% të shpenzimeve të përgjithshme korente. 

Burimi: Banka e Shqipërisë.

Grafik 7. Zërat kryesorë të bilancit të pagesave për vitet 2007-2008 
(në milionë euro).

Viti 2008 u mbyll me një deficit korent prej 1.3 miliardë eurosh ose 60% 
më të lartë se një vit më parë. Në zgjerimin me rreth 490 milionë euro të 
deficitit kanë kontribuar rritja me rreth 330 milionë euro e deficitit të mallrave, 
rënia e suficitit të të ardhurave me 111 milionë euro dhe rënia e suficitit të 
transfertave korente me 106 milionë euro. Suficiti në kategorinë e shërbimeve 
ka paraqitur një përmirësim relativ të dukshëm, duke arritur në 70 milionë 
euro nga 13 milionë euro një vit më parë. 

III.2.1.1 Tregtia e mallrave

Tregtia e jashtme në mallra ka vazhduar të përfaqësojë përbërësin kryesor 
të llogarisë korente duke zënë rreth 45% të transaksioneve korente. Vlera e 
importeve të mallrave ishte rreth 3.3 miliardë euro, ndërsa ajo e eksporteve 
rreth 900 milionë euro. deficiti i tregtisë së mallrave arriti në 2.4 miliardë euro 
ose sa 28% e PBB-së, ndërkohë që eksportet dhe importet e mallrave për vitin 
2008 u vlerësuan në përkatësisht 10.6% dhe 38.7% të PBB-së. Si importet, 
ashtu edhe eksportet, kanë shënuar rritje vjetore pozitive në masën 16-17%. 
Por, këto ritme kanë qenë dukshëm më të ulëta sesa ato të regjistruara një 
vit më parë dhe të krahasueshme me rritjen e vitit 2006. Shkalla e mbulimit 
të importeve nga eksportet ka mbetur pothuajse e pandryshuar ndaj dy viteve 
paraardhëse (27.4%). 

 Njësia 2006 2007 2008
Eksportet (foB) mln euro 630.6 786.3 917.5
Importet (foB) mln euro 2,289.60 2,890.4) 3,348.90
Bilanci tregtar mln euro -1,658.90 -2,104.00 -2,431.50
Vëllimi tregtar mln euro 2,920.20 3,676.70 4,266.40
rritja e eksporteve (vit mbi vit) % 18.9 24.7 16.7
rritja e importeve (vit mbi vit) % 14.1 26.2 15.9
Eksportet/PBB % 8.7 9.9 10.6

Burimi: Banka e Shqipërisë.

Grafik 8. Struktura e të ardhurave dhe shpenzimeve korente në 
vitin 2008.

Tabelë 4. Tregues të tregtisë 
së jashtme në mallra.

Importet/PBB % 31.4 36.5 38.7
Bilanci tregtar/PBB % -22.8 -26.5 -28.1
Shkalla e mbulimit të 
importeve nga eksportet % 27.5 27.2 27.4

Burimi: Banka e Shqipërisë.

EKSPOrTI I MallravE
Edhe gjatë vitit 2008 sektori i industrisë ka vijuar të japë kontributin kryesor 

në prodhimin e mallrave për eksport. Eksportet e sektorit të industrisë nxjerrëse 
dhe përpunuese u rritën me 18% ndaj vitit të kaluar dhe përfaqësuan 94% 
të vlerës së përgjithshme të eksporteve. Eksportet e mallrave bujqësorë të 
përqendruar kryesisht në ushqime të përgatitura të mishit dhe të peshkut, si 
edhe në farërat vajore, u rritën lehtë gjatë vitit 2008. 

Grupmallrat me peshën më të konsiderueshme në vlerën e përgjithshme të 
eksporteve kanë dhënë edhe kontributet më të larta në normën prej 17% të 
rritjes vjetore. Grupmalli që regjistroi rritjen më të lartë gjatë vitit 2008 ishte ai 
i metaleve. Eksportet e metaleve u rritën 2 herë gjatë këtij viti dhe përfaqësuan 
rreth 13% të vlerës së eksporteve të përgjithshme. Eksportet e gizës dhe të 
çelikut kanë dhënë ndikimin më të madh në këtë rritje, duke kontribuar me 
7 pikë përqindjeje në rritjen e përgjithshme të eksporteve. këto eksporte janë 
drejtuar nga Greqia, Italia dhe kosova. Eksporti i produkteve minerale u rrit 
me rreth 40% ndaj vitit të kaluar. Brenda këtij grupi, eksporti i lëndëve djegëse i 
favorizuar nga ecuria e çmimeve në tregjet ndërkombëtare është rritur me 30%. 
Në këtë ndarje, peshën kryesore e zë nafta e papërpunuar, e cila eksportohet 
drejt fabrikave rafinuese në Itali. Vlera e eksporteve të bakrit dhe artikujve të 
tij ka shënuar një rënie të konsiderueshme vjetore (26%), ndërkohë që vlera 
nominale dhe pesha relative e këtij eksporti mbeten të ulëta. 

Eksportet e artikujve të veshjeve të thurura dhe jo të thurura kanë zënë 
përkatësisht 11% dhe 15% të vlerës së eksporteve dhe u rritën me 18% dhe 
8% gjatë këtij viti. Edhe pse vazhdon të mbetet grupmalli me peshën më të 
madhe në eksportet e Shqipërisë, grupi i veshjeve të këmbëve dhe pjesëve 
të këtyre artikujve ka shënuar rënie në krahasim me vitin e kaluar. Vlera e 
eksporteve të këtij grupi ka regjistuar një rënie vjetore prej 7% dhe pesha 
relative ndaj totalit ka rënë në 17% nga 21% në vitin 2007. 

Tabelë 5. Tregues për grupmallrat kryesorë në eksporte – viti 2008.
Vlera (mln euro) rritja vjetore (%) Pesha ndaj vlerës totale (%) kontributi (pp)

Xeherorët, ngjyrat dhe hiri 66 41 7 2
Lëndët djegëse minerale, vajrat, dyllet minerale 82 31 9 2
Artikuj të veshjes të thurura 102 18 11 2
Veshjet e këmbëve dhe pjesë të këtyre artikujve 154 -7 17 -1
Giza dhe çeliku 92 180 10 7
Bakri dhe artikujt prej bakri 16 -26 2 -1
makineri dhe pajisje elektrike për tinguj, imazh tv 28 32 3 1
Artikuj të veshjes jo të thurura 133 8 15 1
Të tjera 244 --- 26 3
Totali 917 17% 100 17%

Burimi: Banka e Shqipërisë.

IMPOrTI I MallravE
kategoritë e importeve që kanë regjistruar rritjen më të lartë vjetore gjatë 

vitit 2008 kanë qenë “lëndë djegëse”, “makineri dhe pajisje”, “produkte 
kimike” dhe “mallra të përpunuar”. Normat vjetore të rritjes për importet 
e këtyre kategorive kanë qenë përkatësisht 29, 24, 15 dhe 12%. Peshën 
kryesore në vlerën e përgjithshme të importeve e ka ruajtur grupi i “mallrave të 
përpunuar” (24%) i ndjekur nga grupi “makineri dhe pajisje” (22%). Importet 
e këtyre grupeve kanë kontribuar me rreth 14 pikë përqindjeje në normën 
vjetore prej 17% të rritjes së importeve totale. 

Tabelë 6. Importi CIF sipas klasifikimit SITC.
kodI PËrSHkrImI 2006 2007 2008 2006 2007 2008 2008/2007

Vlera në mln euro Struktura në % Ndryshimi në % kontributi (pp)
0 Ushqime dhe kafshë të gjalla 321 379 425 13 13 12 12 1.5
1 Pije dhe duhan 77 89 113 3 3 3 26 0.8
2 materiale të papërpunuara 86 68 74 4 2 2 9 0.2
3 Lëndë djegëse 255 446 574 11 15 16 29 4.2
4 yndyrna bimore dhe shtazore 32 34 52 1 1 1 52 0.6
5 Produkte kimike 253 302 347 11 10 10 15 1.5
6 mallra të përpunuar 618 755 849 26 25 24 12 3.1
7 makineri dhe pajisje 485 631 784 20 21 22 24 5.0
8 mallra të tjerë të përpunuar 285 340 354 12 11 10 4 0.5
9 mallra të paklasifikuar diku tjetër - - - - - - -

ToTALI 2411 3045 3570 100 100 100 17 17
Burimi: Banka e Shqipërisë.

Importet e makinerive dhe pajisjeve, ashtu si edhe për vitin 2007, kanë 
vijuar të përfaqësojnë një nga grupet me peshë më të madhe dhe me norma 
më të larta të rritjes në importet e përgjithshme të vendit. Investimet në 
infrastrukturën kryesisht rrugore, kanë tërhequr pjesën dërrmuese të këtyre 
mallrave. Brenda grupit, vlerat më të larta të importeve iu përkasin ndarjeve 
“reaktorë nuklearë, makineri dhe pajisje mekanike” (330 milionë euro), 
“makineri dhe pajisje elektrike për tinguj, imazh tv” (240 milionë euro) dhe 
“mjete të transportit të ndryshme nga vagonat” (210 milionë euro). jashtë këtij 
grupi, një rritje e konsiderueshme është regjistruar në importet e “artikujve 
prej gize dhe çeliku”, vlera e të cilëve shënoi rreth 140 milionë euro, duke u 
rritur me rreth 90% ndaj një viti më parë. 

Vlera e importeve të energjisë elektrike gjatë vitit 2008 ishte rreth 200 
milionë euro dhe 14% më e lartë sesa në vitin 2007, ndërkohë që sasia e 
energjisë së importuar ka qenë e krahasueshme me atë të një viti më parë. 
Ndryshimi vjetor në vlerën e importit të energjisë i atribuohet rritjes së çmimit 
të energjisë në tregjet e huaja. Importi i karburanteve është karakterizuar 
nga zhvillime të ngjashme, duke regjistruar rritje të lartë të vlerës (34%) dhe 
një rritje të papërfillshme të sasisë (4%). Importet e energjisë elektrike dhe 
të karburanteve kanë përfaqësuar rreth 18% të vlerës së përgjithshme të 
importeve të vitit 2008. 

Vlera e importit të grupmallrave ushqimorë ishte rreth 12% më e lartë se 
një vit më parë. Për importet ushqimore dhe importet e pijeve dhe duhanit 

janë paguar rreth 500 milionë euro gjatë vitit 2008. Nga kjo vlerë, rreth ½ 
ka shkuar për import drithërash, pijesh, alkolesh dhe uthullash, mishi dhe 
vajërash të ndryshme. 

BIlaNCI TrEGTar
Gjatë vitit 2008, ashtu si edhe një vit më parë, tregtia e jashtme në mallra 

ka regjistruar bilanc negativ ose deficit, në pothuajse të gjithë grupmallrat me 
përjashtim të grupit “materiale të papërpunuara” dhe grupit “mallra të tjerë 
të përpunuar”. deficiti më i lartë për të dyja vitet e fundit është regjistruar 
në kategoritë “mallra të përpunuar” dhe “makineri dhe pajisje”. deficiti prej 
rreth 1.2 dhe 1.4 miliardë eurosh i këtyre dy kategorive në vitet 2007 dhe 
2008 ka përfaqësuar rreth ½ e vlerës totale të deficitit të tregtisë së mallrave. 
Shkalla e mbulimit është veçanërisht e ulët për transaksionet në makineri 
dhe pajisje, dhe diçka më e lartë për mallrat e përpunuar. deficiti prej 500 
milionë eurosh i grupit “lëndë djegëse” ishte gjithashtu i lartë dhe në rritje në 
krahasim me një vit më parë. Shkalla e mbulimit për këtë kategori ishte rreth 
14%, duke qenë mjaft më e ulët sesa shkalla e përgjithshme e mbulimit të 
importeve nga eksportet. 

Tabelë 7. Importet dhe eksportet sipas klasifikimit SITC.
Eksporti (foB) Importi (CIf) Bilanci mbulimi

kodI PËrSHkrImI mln euro mln euro mln euro %
2007 2008 2007 2008 2007 2008 2007 2008

0 Ushqime dhe kafshë të gjalla 28 32 379 425 -351 -392 7 8
1 Pije dhe duhan 11 3 89 113 -78 -110 12 2
2 materiale të papërpunuara 76 108 68 74 7 34 111 146
3 Lëndë djegëse 63 82 446 574 -384 -492 14 14
4 yndyrna bimore dhe shtazore 1 0 34 52 -33 -51 2 0
5 Produkte kimike 8 10 302 347 -294 -336 3 3
6 mallra të përpunuar 167 232 755 849 -588 -616 22 27
7 makineri dhe pajisje 33 38 631 784 -598 -746 5 5
8 mallra të tjerë të përpunuar 399 412 340 354 60 57 118 116
9 mallra të paklasifikuar diku tjetër - - - - - - - -

ToTALI 786 918 3,045 3,570 -2,258 -2,653 26 26
Burimi: Banka e Shqipërisë.

 2007 2008 T1’08 T2’08 T3’08 T4’08
Llogaria korente (831.0) (1,318.8) (267.3) (363.5) (230.7) (457.4)
Eksporti i mallrave 786.3 917.5 206.5 260.4 242.0 208.6
Importi i mallrave (2,890.4) (3,348.9) (733.9) (821.6) (844.0) (949.5)
Bilanci tregtar (2,104.0) (2,431.5) (527.3) (561.3) (602.0) (740.9)
Shërbimet: kredi 1,415.2 1,687.8 351.9 397.9 517.7 420.2
Shërbimet: debi (1,402.3) (1,618.3) (355.2) (415.8) (430.5) (416.8)
Të ardhurat: kredi 278.6 316.6 75.0 66.7 97.2 77.8
Të ardhurat: debi (61.3) (210.2) (54.5) (84.1) (42.3) (29.3)
Transferta private pa shpërblim 982.8 905.4 236.9 226.8 217.9 223.7
Transferta shtetërore pa shpërblim 60.1 31.4 6.0 6.3 11.3 7.9
Llogaria kapitale 90.1 78.2 12.9 17.7 27.2 20.3
Llogaria financiare 758.3 1,454.6 154.2 354.7 180.8 764.8
Investime direkte 470.1 590.5 81.4 112.0 157.3 239.8
Investime portofoli 18.5 (69.2) 1.0 0.6 (11.7) (59.1)
kapitale të tjera* 264.2 938.4 74.7 241.8 36.0 586.0

Tabelë 8. Bilanci i pagesave 
të Shqipërisë për vitet 2007 

-2008 (në milionë euro).

Gabime dhe harresa neto 131.2 (22.0) 73.2 0.9 141.1 (237.2)
Bilanci i përgjithshëm 148.6 191.9 (27.0) 9.9 118.5 90.5
rezervat dhe zëra të lidhur me to
mjetet e rezervës (148.6) (191.9) 27.0 (9.9) (118.5) (90.5)
Përdorim huash e kredish nga fmN 5.5 (5.2) (2.9) 0.3 (0.7) (1.8)
Për t’u mbajtur në vëmendje
Ndryshimi total në rezerva 99.0 218.4 (66.2) 6.8 180.8 97.1
nga të cilat: ndryshim 
nga kursi i këmbimit (49.5) 26.5 (39.3) (3.0) 62.3 6.6

*/Nuk përfshihen përdorime huash e kredish nga FMN.
Burimi: Banka e Shqipërisë.

Hapësirë informuese �: Karburantet - zhvillime botërore dhe ndikimi në tregtinë e 
jashtme të Shqipërisë.

Zhvillimet ekonomike në tregjet ndërkombëtare mund 
të ndikojnë në ecurinë e ekonomisë së Shqipërisë, duke 
ndikuar në stabilitetin e çmimeve dhe në prodhimin 
vendas. Çmimi i naftës arriti rekordin më të lartë në bursat 
ndërkombëtare gjatë tremujorit të tretë të vitit pikërisht 
në muajin korrik, kur një fuçi u shit me �47 usd, ose 49 
usd më shumë se pika më e lartë e vitit 2007. 

Pavarësisht nivelit të lartë të çmimit, sasia e naftës së 
importuar në vend nuk shënoi rënie. Megjithatë, është 
vënë re një ngadalësim në ritmet vjetore të rritjes së këtyre 
importeve. Shpenzimet për karburante shënuan një vlerë 
prej rreth 275 milionë eurosh ose �4% më shumë se një 
vit më parë, duke përfaqësuar 7% të totalit të importeve. 
Nga ana tjetër, kërkesa e brendshme për energji elektrike 
ka qëndruar në nivele të larta. Në terma sasiorë këto 
importe kanë ruajtur nivelin e një viti më parë, ndërkohë 
që shpenzimet për to janë rritur me rreth �4%. Energjia 
elektrike është blerë nga Zvicra dhe Serbia. Burimi: Banka e Shqipërisë.

Grafik 9. Ecuria e importeve në karburante dhe 
energji elektrike. 

Hapësirë informuese 2. Hartimi dhe analiza e importeve 
sipas klasifikimit BEC (Broad Economic Categories).

Për analiza më të agreguara të tregtisë së jashtme mund 
të përdoret klasifikimi sipas kategorive të gjera ekonomike 
(BEC), që Banka e Shqipërisë aplikon në të dhënat e 
tregtisë së jashtme që prej vitit 200�. BEC klasifikon 
produktet duke u bazuar në Klasifikimin Standard të 
Tregtisë së Jashtme (SITC), së pari sipas natyrës së 
tyre (të dorës së parë ose të dorës së dytë) dhe së dyti, 
sipas qëllimit përfundimtar të përdorimit. Nëpërmjet këtij 
klasifikimi është e mundur të bëhet ndarja e proceseve të 
prodhimit. Ky lloj klasifikimi dallon �9 kategori bazë, të 
cilat në harmoni me statistikat kombëtare përmblidhen në 
� grupe të mëdha: mallra kapitalë, mallra të ndërmjetëm 
dhe mallra konsumi.

Burimi: Banka e Shqipërisë.

Grafik 10. Kontributi i tre grupeve në ndryshimin 
vjetor të importeve për vitet 2006-2008.

analiza e importeve sipas përdorimit të tyre final tregon për një përqendrim të 
theksuar drejt mallrave të ndërmjetëm, të cilët gjatë vitit 2008 përfaqësuan pjesën 
dërrmuese të importeve (59 %). Ndërkohë, kanë humbur ndjeshëm përfaqësimin 
e tyre në importe mallrat për konsum (me �0 pikë përqindjeje krahasuar me vitin 
2007) dhe janë rritur importet e mallrave kapitalë (42%). Importet e mallrave të 
ndërmjetëm u rritën me rreth ��%. Në këtë kategori një vend të rëndësishëm zënë 
mallrat industrialë të përpunuar (59%) dhe lëndët djegëse për qëllime industriale 
(�7%). 

Tabelë 9. Klasifikimi i importeve sipas Kategorive të Gjera Ekonomike (BEC).
 Struktura në %  Ndryshimi vjetor (në %)
 2006 2007 2008 2008 / 2007
mallrat kapitalë 12.3 13.2 16.0 41.9
mallrat e ndërmjetëm 50.5 51.9 58.8 33.0
mallrat e konsumit 37.3 34.6 25.2 (14.5)
mallra të paklasifikuar diku tjetër  0.0 0.3 0.0 (94.7)
Totali 100.0 100.0 100.0 17.3

Burimi: Banka e Shqipërisë.

rënia e peshës së mallrave të konsumit nga �7% në vitin 2006 në 25% në vitin 
2008, pavarësisht efektit që mund të ketë pasur rënia e çmimeve për kategori të 
caktuara, sinjalizon zhvendosjen e shpenzimeve të konsumatorit vendas nga mallrat 
e konsumit, drejt mallrave kapitalë dhe atyre të përdorimit të ndërmjetëm. rënia në 
importet e mallrave të konsumit ka qenë më e theksuar në grupmallrat “ushqime 
dhe pije” dhe “karburante dhe lubrifikantë”. Importet e mallrave kapitalë kanë 
kërkuar rreth �6% të shpenzimeve të përgjithshme për importe dhe janë rritur me 
42% në krahasim me vitin 2007. 

TrEGTIa NGa INDuSTrIa E PërPuNIMIT aKTIv
Industria përpunuese në vend vazhdon të mbështesë pjesën më të madhe të 

transaksioneve tregtare në mallra me vendet e tjera të botës. Gjatë vitit 2008 
vëllimi i importeve dhe eksporteve të kësaj industrie ishte rreth 960 milionë 
euro. Ngadalësimi i ekonomive partnere ka çuar në rënien e ritmeve të rritjes 
së aktivitetit prodhues të industrisë përpunuese me material të porositësit në 
vend. ky ngadalësim është regjistruar si në kahun e eksporteve të produkteve të 
përpunuara, ashtu edhe në kahun e importeve të lëndëve të para që përdoren 
në këtë aktivitet. rritja vjetore e eksporteve nga kjo industri ishte vetëm 5% 
ose 13 pikë përqindjeje më e ulët se rritja vjetore e vitit 2007, ndërkohë që 
pagesat për importet e lëndëve të para për përpunim të mëtejshëm në vend 
regjistruan vlerë të njëjtë me vitin 2007.

Gjatë vitit 2008 tregtia nga industria e përpunimit aktiv ka vazhduar të rritet 
por me një ritëm më të ulët sesa në vitin paraardhës. kjo tregti ka kontribuar 
me 21% në transaksionet tregtare të kryera gjatë vitit 2008. Importet për 
lëndë të parë përfaqësuan 11% të totalit të importeve, ndërkohë që 60% e të 
ardhurave nga eksporti ishin rezultat i rieksporteve. Suficiti që shoqëron këtë 
industri prej vitesh, në vlerë absolute arriti në rreth 147 milionë euro. Tregjet 
dominuese në aktivitetin e kësaj industrie mbeten partnerët fqinjë, Italia dhe 
Greqia, ndërmarrjet dhe investitorët nga të cilat janë vendosur prej vitesh në 
tregun shqiptar. 

TrEGTIa E MallravE SIPaS ParTNErëvE 
TrEGTarë

Tregtia e jashtme e mallrave të Shqipërisë 
vazhdon të dominohet nga marrëdheniet me vendet 
e Bashkimit Evropian3, të cilat sjellin dhe marrin 
nga Shqipëria rreth 65% të vlerës së përgjithshme 
të importeve dhe eksporteve. Tregtia e jashtme e 
Shqipërisë karakterizohet nga një shkallë e ulët 
diversifikimi gjeografik, gjë që dëshmohet nga pesha 
e lartë e dy vendeve fqinje, Italisë dhe Greqisë, të 
cilat së bashku tërheqin rreth 70% të eksporteve dhe 
sigurojnë 40% të vlerës së importeve të Shqipërisë. 

marrëdhëniet tregtare të Shqipërisë me botën 
dhe, në mënyrë të veçantë, me vendet e rajonit 
janë mbështetur edhe nga marrëveshjet tregtare 
të nënshkruara gjatë viteve të fundit. marrëveshjet 
tregtare në fuqi kanë krijuar kushte për zgjerimin e këmbimeve me BE-në 
(marrëveshja “Interim”), si dhe kanë krijuar hapësira për produktet shqiptare 
në rajon (CEfTA4).

Eksporti sipas partnerëve tregtarë
2006 2007 2008 Ndryshimi 

2008/2007 (%)Pesha në totalin e eksportit
Vendet e BE-së - 15, nga të cilat: 87.8 81.8 78.0 11.3
Gjermani 3.2 2.4 2.7 27.9
Greqi 9.6 8.3 8.8 23.6
Itali 72.6 68.0 61.8 5.9
Vendet e BE-së - anëtarë të rinj, nga të cilat: 0.8 1.3 1.6 46.3
Bullgari 0.4 0.7 0.7 21.3
Çeki 0.1 0.0 0.1 83.7
rumani 0.1 0.3 0.2 (37.7)
Vende të tjera evropiane, nga të cilat: 0.1 0.3 1.5 411.5
rusi 0.1 0.3 1.1 401.9
Ukrainë 0.0 0.0 0.0 997.0
Vendet e Ballkanit 8.8 12.1 13.9 33.9
Bosnje Hercegovinë 0.5 0.4 0.2 (51.5)
kosovë 3.8 4.8 6.6 60.4
kroaci 0.3 0.1 0.2 111.5
Irj e maqedonisë 1.6 2.4 2.9 46.0
Serbi 1.4 1.8 0.1 (96.3)
mal i Zi - 0.4 2.1 443.3
Turqi 1.3 2.2 1.9 (1.1)
Amerikë 0.5 0.7 0.4 (28.0)
Azi, nga të cilat: 1.6 2.6 2.8 27.0
kinë 1.1 2.6 2.8 27.0
Të tjera 0.4 1.4 1.9 62.4
Totali 100.0 100.0 100.0 16.7

Burimi: Banka e Shqipërisë.

Peshën kryesore në importet e vitit 2008 e kanë zënë Italia, Greqia, kina, 
Gjermania dhe Turqia me përkatësisht 26%, 15%, 8%, 6% dhe 6% të totalit të 
importeve. me përjashtim të Turqisë, importet nga e cila kanë shënuar rënie, 
importet nga vendet e tjera janë rritur me 15-30% ndaj vitit 2007. Eksportet 

Burimi: Banka e Shqipërisë.

Grafik 11. Kontributi i tregtisë nga përpunimi 
aktiv në vëllimin e përgjithshëm tregtar. 

drejt 15-shes së BE-së kanë siguruar 80% të të ardhurave të përgjithshme 
nga eksportet dhe janë rritur me 11% ndaj vitit 2007. deficiti tregtar me këtë 
grup shtetesh arriti në rreth 1.4 miliardë euro gjatë vitit 2008, nga të cilat 
380 milionë euro me Italinë, 440 me Greqinë dhe 190 me Gjermaninë. 
Tregtia me vendet e Ballkanit në vitin 2008 përfaqësoi 10% të importeve 
dhe 14% të eksporteve. Vlera e importeve nga këto vende gjatë këtij viti 
ishte rreth 370 milionë euro, ndërsa e eksporteve drejt tyre rreth 130 milionë 
euro. Eksportet me këto vende ishin rreth 35% më të larta në krahasim me 
vitin 2007, ndërkohë që importet shënuan një rënie prej 30% kryesisht për 
shkak të pakësimit të importeve nga kroacia. Importet nga kosova zënë një 
pjesë të vogël të importeve me vendet e Ballkanit dhe të totalit të importeve, 
por kanë shënuar një rritje prej 20% ndaj vitit të kaluar. Importet nga Irj e 
maqedonisë gjithashtu kanë shënuar rritje të konsiderueshme ndaj një viti më 
parë. Eksportet drejt kosovës përfaqësojnë rreth ½ e eksporteve të Shqipërisë 
drejt Ballkanit, ndërkohë që kosova dhe mali i Zi janë të vetmet vende me të 
cilat Shqipëria ka regjistruar suficit tregtar gjatë vitit 2008. 

Importi sipas partnerëve tregtarë
2006 2007 2008 Ndryshimi 

2008/2007 (%)Pesha në totalin e importit
Vendet e BE-së - 15, nga të cilat: 57.5 54.1 54.0 17.1
Gjermani 5.6 5.5 6.0 29.4
Greqi 15.8 14.6 14.7 17.8
Itali 28.1 27.1 26.5 14.5
Vendet e BE-së - anëtarë të rinj, nga të cilat: 8.1 5.7 6.7 38.6
Bullgari 2.7 1.8 1.9 26.2
Çeki 1.1 0.8 0.8 24.9
rumani 1.7 0.4 0.5 48.3
Vende të tjera evropiane, nga të cilat: 9.1 11.6 8.9 (9.9)
rusi 4.1 4.1 4.4 25.6
Ukrainë 3.9 2.6 1.5 (32.9)
Vendet e Ballkanit 12.3 17.1 10.2 (29.9)
Bosnje Hercegovinë 0.3 0.3 0.3 12.3
kosovë 0.5 0.6 0.6 21.3
kroaci 1.4 4.9 1.0 (76.0)
Irj e maqedonisë 1.6 1.9 2.2 33.5
Serbi 0.9 2.1 0.0 (99.5)
mal i Zi - 0.1 0.2 133.0
Turqi 7.6 7.3 6.0 (3.6)
Amerikë 2.0 2.5 2.8 30.2
Azi, nga të cilat: 6.7 7.6 8.2 26.2
kinë 6.0 6.7 7.5 30.9
Të tjera 4.5 1.4 9.1 675.0
Totali 100.0 100.0 100.0 17.3

Burimi: Banka e Shqipërisë.

III.2.1.2 Shërbimet

marrëdhëniet e tregtisë së jashtme në fushën e shërbimeve janë shndërruar 
në një fenomen gjithnjë e më të pranishëm në shkëmbimet tregtare të 
Shqipërisë me botën, duke ndihmuar në zhvillimin dhe integrimin global të 
vendit. Tregtia në shërbime gjatë pesë viteve të fundit është rritur me një 
mesatare vjetore prej rreth 19% duke i tejkaluar ritmet e rritjes së tregtisë në 

Tabelë ��. Shpërndarja e 
importeve sipas partnerëve 

tregtarë në vite.

mallra, vëllimi i së cilës është rritur mesatarisht me 
17%. Në vlerën e përgjithshme të tregtisë në mallra 
dhe shërbime, shërbimet kanë siguruar rreth 65% 
të të ardhurave në valutë të vendit, ndërsa importi 
i shërbimeve ka përbërë rreth 33% të importeve 
totale për vitin 2008. 

Vëllimi i transaksioneve tregtare në shërbime 
arriti nivelin prej 3.3 miliardë eurosh me një rritje 
vjetore prej 17% kundrejt vitit të kaluar. Treguesi 
relativ ndaj PBB-së vlerësohet të jetë rritur me 3 pikë 
përqindjeje ndaj një viti më parë, duke arritur në 
38% të PBB-së. 

Për vitin 2008, eksporti neto i shërbimeve u 
vlerësua rreth 70 milionë euro me një rritje të 
dukshme krahasuar me vitin paraardhës. Gjatë këtij 
viti, të ardhurat nga eksporti në shërbime u rritën 
më shpejt sesa shpenzimet për importe shërbimesh. 
Përmirësimi i pozicionit neto të shërbimeve ka ardhur 
kryesisht nga rritja e konsiderueshme e të ardhurave 
në kategorinë “shërbime të tjera” dhe nga zgjerimi i 
suficitit në kategorinë “udhëtime”, që ka amortizuar 
plotësisht deficitin në shërbimet e transportit dhe 
ato të sigurimit.

dinamikat në sektorin e shërbimeve të 
karakterizuara nga liberalizimi i tregut, zgjerimi 
i teknologjisë në shërbimet e informacionit, 
shumëllojshmëria e shërbimeve kulturore, si dhe 
rritja në vëllimin e shërbimeve financiare kanë 
shfaqur potencialin e sektorëve përkatës në tregjet 
ndërkombëtare. megjithatë, shërbimet e përfituara 
dhe të ofruara në kategorinë “udhëtime”, mbeten 
zëri kryesor në tregtinë e shërbimeve për Shqipërinë. 

Pesha në eksporte (%) Pesha në importe (%)
2007 2008 2007 2008

Total 100.0 100.0 100.0 100.0
2.a. Shërbime transporti 8.1 8.5 12.7 14.7
2.b. Shërbime sigurimi 0.4 0.2 3.4 5.0
2.c. Shërbime udhëtimi 70.8 69.3 65.8 65.3
2.d. Shërbime të tjera 20.7 22.0 18.1 14.9
2.d.i Shërbime komunikacioni 3.5 6.1 0.3 3.4
2.d.ii Shërbime konstruksioni 0.4 1.0 1.4 0.2
2.d.iii Shërbime kompjuteri dhe informacioni 0.1 0.8 0.8 1.0
2.d.iv Shërbime qeveritare 1.1 2.4 1.7 0.8
2.d.v Shërbime financiare 2.2 2.8 1.3 1.3
2.d.vi Shërbime kulturore, argëtimi dhe personale 4.3 0.5 3.8 1.7
2.d.vii Shërbime të tjera biznesi 9.1 8.5 8.8 6.5

Burimi: Banka e Shqipërisë.

Burimi: Banka e Shqipërisë.

Grafik 12. Bilanci i shërbimeve për vitet 
2000-2008 (fluksi neto në milionë euro).

Burimi: Banka e Shqipërisë.

Grafik 13. Rritja vjetore në importin dhe 
eksportin e shërbimeve.

Tabelë �2. Struktura e 
importit dhe eksportit të 
shërbimeve.

SHërBIME uDHëTIMI
Shërbimet e udhëtimit aktualisht përfaqësojnë aktivitetin me prurjet më 

të larta në valutë për ekonominë shqiptare. Sipas vlerësimeve të Bankës 
së Shqipërisë, eksporti në këto shërbime gjatë vitit 2008 ka gjeneruar të 

ardhura prej rreth 1.2 miliardë eurosh, një vlerë 
kjo rreth 27% më e lartë sesa vlera e eksporteve 
të mallrave. Bilanci pozitiv i zërit “udhëtime” arriti 
në rreth 110 milionë euro nga 80 milionë në një 
vit më parë. këto të ardhura neto kanë financuar 
rreth 5% të deficitit të tregtisë së mallrave gjatë këtij 
viti. rritja vjetore e të ardhurave nga shërbimet e 
udhëtimit vlerësohet në rreth 17%. kjo rritje është 
shkaktuar kryesisht nga rritja e numrit të shtetasve 
të huaj dhe të emigrantëve, që kanë vizituar vendin 
me 33%. Ndërkohë që, shpenzimet mesatare ditore 
të tyre në Shqipëri kanë pësuar rënie me 12% 
krahasuar me vitin e mëparshëm. fluksi më i lartë 
i vizitorëve vjen nga vendet e Bashkimit Evropian, 
kryesisht të përfaqësuar nga emigrantët shqiptarë 
që janë rezidentë në këto vende. Pjesa tjetër i 
përket vendeve të rajonit, si Irj e maqedonisë dhe 
kosova. 

Aktiviteti i turizmit rrit në mënyrë të tërthortë 
kërkesën për faktorët e prodhimit dhe është, për 
këtë arsye, një aktivitet me produktivitet të lartë. 
Sipas treguesit të shitjeve për vitin 2008, edhe 
sektori i hotelerisë dhe restoranteve paraqitet me 
rritje pozitive vjetore, veçanërisht gjatë sezonit 
turistik. Historiku i fluksit të valutës së hyrë në 
Shqipëri tregon për epërsi të eksportit të shërbimeve 
të udhëtimit ndaj eksportit të mallrave dhe thellimi 
i vazhduar i diferencës midis vlerave të këtyre dy 
zërave, mund të sinjalizojë ruatjen e kësaj prirjeje 
në të ardhmen. 

kërkesa për mallra dhe shërbime e udhëtarëve 
shqiptarë jashtë Shqipërisë çoi në regjistrimin e një 
importi shërbimesh turizmi prej rreth 1.1 miliardë 

eurosh. këto shpenzime vlerësohen 15% më të larta krahasuar me një vit më 
parë. Në këtë rritje ka ndikuar rritja e numrit të udhëtarëve me 29%, si dhe 
rritja e koeficientit vlerësues të shpenzimeve mesatare ditore me 9%. 

raporti midis flukseve valutore hyrëse në formën e remitancave dhe 
shpenzimeve për udhëtime të rezidentëve jashtë për vitin 2008 ishte rreth 
80%. Gjatë viteve të kaluara, ky raport ka qenë më i lartë se 100% gjë që 
do të thotë që hyrjet nga remitancat kanë mjaftuar për financimin e plotë të 
shpenzimeve për shërbime udhëtimi jashtë vendit. 

Burimi: Banka e Shqipërisë.

Grafik 14. Eksporti i mallrave dhe rritja relative 
e eksportit “udhëtime”/”mallra” (në milionë 

euro dhe %)

Burimi: Banka e Shqipërisë.

Grafik 15. Shpenzimet për udhëtime dhe 
remitancat (në milionë euro dhe %).

SHërBIME TraNSPOrTI DHE SIGurIMI
Shërbimet e transportit përgjithësisht ndjekin ecurinë e tregtisë së mallrave 

dhe të shërbimeve të udhëtimit. Ekonomia shqiptare rezulton një importuese 
neto e shërbimeve të transportit dhe të sigurimit. Gjatë vitit 2008 këto shërbime 
regjistruan një deficit prej 95 milionë eurosh. ky deficit ishte më i lartë se një 
vit më parë, si rezultat i rritjes vjetore më të madhe në importe (34%) se 
sa në eksporte (25%). deficiti i shërbimeve të transportit pritet të zbutet në 
të ardhmen falë përmirësimit të infrastrukturës, liberalizimit dhe zgjerimit të 
shkëmbimeve tregtare me vendet e rajonit, hapjes së kompanive të reja të 
transportit dhe rritjes së cilësisë së shërbimit të ofruar nga këto kompani. 
Ndonëse deficiti prej rreth 80 milionë eurosh në shërbimet e sigurimit mbetet i 
lartë, këto shërbime kanë shfaqur një ecuri pozitive. Investimet e huaja në këtë 
sektor si dhe investimet e kompanive vendase në rajon, pritet të ndikojnë në 
rritjen si të importeve ashtu dhe të eksporteve e rrjedhimisht, në intensifikimin 
e shkëmbimeve tregtare në këtë sektor. 

SHërBIME Të TJEra
kategoria “shërbime të tjera” për vitin 2008 u mbyll me një suficit prej 130 

milionë eurosh, kundrejt suficitit prej 40 milionë eurosh të një viti më parë. kjo 
kategori shërbimesh po zhvillohet me ritme të shpejta, veçanërisht në krahun 
e eksporteve. Të ardhurat e përftuara nga eksporti i këtyre shërbimeve, kanë 
shënuar rritje vjetore prej 26% dhe sinjalizojnë përshpejtimin e këtij aktiviteti 
në vend. Zhvillimet ekonomike brenda kësaj kategorie karakterizohen nga 
liberalizimi i tregut në shërbimet e komunikacionit, zgjerimi i teknologjisë në 
shërbimet e informacionit, rritja e shumëllojshmërisë së shërbimeve kulturore 
si dhe rritja në vëllimin e shërbimeve qeveritare dhe të atyre financiare. Brenda 
këtij grupi rritja më e lartë është regjistruar në nëngrupet “shërbime të tjera 
të biznesit” dhe “shërbime financiare”, të cilat vlerësohen të jenë rreth 5 herë 
më të larta krahasuar me vitin 2007. 

III.2.1.3 Të ardhurat

Për vitin 2008, bilanci pozitiv i të ardhurave faktoriale prej rreth 110 
milionë eurosh ishte rreth 50% më i ulët kundrejt vitit paraardhës. Ndonëse 
të hyrat valutore të të ardhurave paraqiten në rritje, në bilancin e pagesave 
është regjistuar njëkohësisht një rritje e ndjeshme e flukseve dalëse, gjë 
që ka rezultuar në tkurrje të suficitit të kësaj kategorie kundrejt një viti më 
parë. rritja vjetore prej 54% në të ardhurat hyrëse nga puna e punonjësve 
sezonalë ka balancuar rënien e të ardhurave nga investimet për këtë vit. Të 
ardhurat nga investimet e rezidentëve jashtë ranë me rreth 17%, pasuar nga 
rënia e të ardhurave nga investimevet e sistemit bankar në letra me vlerë të 
institucioneve të huaja financiare. Si rezultat i këtyre lëvizjeve fluksi hyrës i 
të ardhurave faktoriale u vlerësua në rreth 320 milionë euro, me një rritje 
vjetore prej 14%. Ndërkohë, fluksi dalës i të ardhurave faktoriale regjistroi 
210 milionë euro, një vlerë kjo 3 herë më e lartë se një vit më parë. kjo rritje e 
flukseve dalëse është shkaktuar nga rritja e daljeve të të ardhurave në fomën 
e fitimit apo dividendëve të përftuar prej njësive jorezidente dhe investitorëve 

të huaj, të cilat kanë përfaqësuar rreth 60% të 
flukseve dalëse, dhe nga dalja e të ardhurave nga 
investimet e portofolit, që u vlerësuan në 30% të 
totalit të flukseve dalëse në këtë kategori. Gjatë vitit 
2008 Shqipëria ka paguar 28 milionë euro për të 
shlyer interesat mbi borxhin e saj të jashtëm. 

III.2.1.4 Transfertat korente

Transfertat korente neto gjatë vitit 2008 u 
vlerësuan në rreth 940 milionë euro, nga të cilat 
830 milionë euro kanë hyrë në formën e dërgesave 
të emigrantëve. këto të fundit shënuan një rënie 
vjetore prej 12% nga vlera prej 950 milionë eurosh 
e një viti më parë, duke zbritur nga 12% në 9.7% të 
PBB-së. Të ardhurat nga emigrantët përfaqësojnë një 
nga burimet bazë të të ardhurave dhe jetesës për një 
numër të madh familjesh shqiptare dhe kanë zënë 
një vend të rëndësishëm në bilancin e pagesave dhe 
në financimin e shpenzimeve korente që nga fillimi 
i viteve ‘90. Ngadalësimi i ekonomive në vendet 
e Evropës, në ShBA dhe në vende të tjera ku janë 
vendosur emigrantë me origjinë shqiptare mendohet 
të ketë ndikuar në rënien e këtyre prurjeve valutore. 
Gjatë vitit 2008 kontributi i këtyre dërgesave në 
zbutjen e deficitit tregtar llogaritet në rreth 34%, 
duke shënuar një rënie prej 11 pikësh përqindjeje 
kundrejt vitit të kaluar. Ndërkohë, transfertat zyrtare 
për vitin 2008 vlerësohen në 30 milionë euro ose 2 
herë më të ulëta se një vit më parë. 

Burimi: Banka e Shqipërisë.

Grafik 16. Bilanci i të ardhurave faktoriale
(në milionë euro).

Burimi: Banka e Shqipërisë.

Grafik 17. Ecuria e dërgesave të emigrantëve 
(në milionë euro).

0 100 200 300 400 500 600 700 800 900 1000

2001

2002

2003

2004

2005

2006

2007

2008

Sistemi bankar + agjenci transfertash Totali i vlerësuar

Hapësirë informuese �: Të ardhurat nga emigrantët - anketa pranë familjeve me 
emigrantë.

aktualisht vlera e paraqitur në statistikat e bilancit të pagesave për prurjet nga 
emigrantët ose remitancat, është rezultat i aplikimit të një modeli të përshkruar në 
detaje në Metodikën e Bilancit të Pagesave5. Me objektivin e përmirësimit sasior 
dhe cilësor të këtij treguesi, krahas modelit të mësipërm, Banka e Shqipërisë 
ka ndërmarrë prej disa vitesh vrojtime tremujore pranë familjeve shqiptare me 
emigrantë. Informacioni i mbledhur nga vrojtimet ofron të dhëna shtesë mbi 
karakteristikat cilësore të familjeve pritëse dhe emigrantëve, që ndihmojnë për të 
gjykuar në lidhje me ecurinë e kaluar dhe të pritshme të fenomenit të dërgesave 
nga emigrantët. 
 
Këtu paraqiten rezultatet kryesore nga vrojtimi pranë familjeve i realizuar gjatë vitit 
2008: 

• rreth 26% e familjeve shqiptare deklarojnë se kanë anëtarë të familjes që 
punojnë në emigracion. Nga kampioni prej rreth �020 familjesh të pyetura në 
çdo tremujor të vitit 2008, vetëm 60% e tyre deklaruan se kishin përfituar dërgesa 
gjatë vitit prej familjarëve të tyre në emigracion. Ky raport përkthehet në rreth 
�5% të numrit të përgjithshëm të familjeve shqiptare (rezidente) për vitin 2008. 

• Shpërndarja e familjeve që përfitojnë dërgesa nga emigrantët sipas zonave 
urbane dhe rurale tregon se 57% e këtyre familjeve jetojnë në zonën rurale dhe 
diferenca në zonën urbane. Këto grupe familjesh përfitojnë përkatësisht 54% dhe 
46% të vlerës së përgjithshme të dërgesave nga jashtë. 

• vlera e përgjithshme vjetore e dërgesave nga emigrantët e vlerësuar për vitin 
2008, krahasuar me vlerën vjetore të dërgesave për vitin 2007, rezulton �6% 
më e ulët.

• Në strukturën e të ardhurave mesatare mujore të familjeve që marrin dërgesa, 
vlerësohet se dërgesat nga emigrantët përbëjnë rreth �0% të të ardhurave. 
Krahasuar me të njëjtën periudhë të një viti më parë, ky tregues paraqitet në 
rënie.

• Struktura e të ardhurave mujore është e ndryshme në ndarjen sipas zonave rurale 
dhe urbane, pothuaj në të gjitha elementet përbërëse të tyre, dhe dërgesat nga 
emigrantët kontribuojnë në rreth 40% të të ardhurave mujore të familjes në zonën 
rurale.

• Mesatarja vjetore e dërgesave të përfituara për familje për vitin 2008 vlerësohet 
në masën ��60 euro, ndërsa dërgesa mesatare vjetore për emigrant vlerësohet 
në �0�0 euro. vlerat mesatare të dërgesave për familje dhe emigrant për vitin 
2008 krahasuar me vitin 2007 kanë shënuar një rënie prej rreth 20%. 

• Mesatarisht rreth 40% e familjeve pritëse të dërgesave, deklarojnë se kanë një 
llogari bankare, dhe rreth 60% e familjeve i mbajnë kursimet e tyre në cash. 

• rreth 55% e familjeve kanë deklaruar se presin që remitancat të mbeten të 
qëndrueshme në të ardhmen dhe ��% e tyre parashikojnë rënie të këtyre 
dërgesave. 

• vazhdimësia e dërgesave nga emigrantët është gjithashtu fort e kushtëzuar nga 
statusi i lidhjeve familjare të dërguesit me familjen pritëse. rreth 94% e dërgesave 
realizohen nga djali apo vajza e familjes të cilët përfaqësojnë përkatësisht 80 
dhe �5 % të numrit të përgjithshëm të emigrantëve dhe japin një kontribut prej 
80 dhe 5% të totalit të dërgesave në nivel kombëtar.

• vendet kryesore nga “burojnë” të ardhurat nga emigrantët janë Italia dhe 
Greqia, të cilat së bashku përfaqësojnë rreth 90 dhe 85% përkatësisht të numrit 
të emigrantëve dhe vlerës së dërgesave. 

• Pjesa më e madhe e dërgesave nga jashtë vazhdojnë të përcillen nëpërmjet 
kanaleve joformale. Për vitin 2008 vetëm �0% e familjeve të intervistuara 
deklarojnë se i kanë siguruar dërgesat nëpërmjet kanaleve formale. Në krahasim 
me vitin 2007, vërehet një përkeqësim i këtij treguesi. 

• Struktura e përdorimit të dërgesave nga jashtë për vitin 2008 e krahasuar me 
strukturën e vitit 2007, paraqitet me ndryshime në disa prej grupeve kryesore. 
Pjesa e dërgesave e shpenzuar për blerjen e ushqimeve dhe veshjeve, nga �9% 
është rritur në 50%. Njëkohësisht vërehet rënie e përqindjes së kursimeve për 
investime, nga 9 në �% dhe ka mbetur e pandryshuar në peshë pjesa e kursimeve 
në formën e depozitave. 

II.2.2 LLoGArIA kAPITALE dHE fINANCIArE

Gjatë vitit 2008 prurjet neto të kapitalit shënuan vlerën 1,533 milionë euro. 
Nga këto, rreth 80 milionë euro kanë hyrë në vend në formën e granteve me 
karakter investimi për sektorin shtetëror dhe atë privat, ndërsa 1,455 milionë 
euro kanë hyrë në formën e flukseve financiare neto. flukset hyrëse të kapitalit 

kanë financuar plotësisht deficitin korent prej 1,319 milionë eurosh, dhe kanë 
mundësuar rritjen e mjeteve të rezervave valutore me 192 milionë euro. Në 
llogarinë financiare është regjistruar një rritje e konsiderueshme e detyrimeve 
financiare të Shqipërisë ndaj botës dhe rënie e mjeteve të rezidentëve jashtë. 

rritja me rreth 70% e detyrimeve është shpërndarë në zërat e investimeve të 
huaja direkte, të cilat ishin 36% më të larta se në vitin e kaluar dhe në detyrimet 
në formën e investimeve të tjera, si huamarrja shtetërore e private, të cilat 
janë dyfishuar në krahasim me vitin 2007. Lëvizje të mëdha janë regjistruar 
edhe në mjetet e rezidentëve jashtë, kryesisht në formën e depozitave dhe 
monedhave .

NaTyra DHE PërBërJa E FluKSEvE Të 
KaPITalIT

flukset në llogarinë financiare klasifikohen në 
investime direkte, investime portofoli dhe investime 
të tjera. 

• INvESTIMET DIrEKTE 
Investimet e huaja direkte hyrëse gjatë vitit 2008 

regjistruan vlerën 653 milionë euro, duke qenë rreth 
36% më të larta krahasuar me investimet e vitit 2007. 
fluksi i investimeve të huaja direkte vazhdon të jetë 
një ndër faktorët dominues në rritjen e detyrimeve 
financiare dhe në zhvillimet e transaksioneve 
kapitale e financiare të vendit. Struktura e fluksit 
hyrës të investimeve të huaja për vitin 2008 nga 
këndvështrimi i krijimit së kapitalit, tregon se 35% e 
kësaj vlere ka ardhur nga privatizimi i ndërmarrjeve 
shtetërore, dhe 65% e vlerës reflekton shtimin e 
kapitalit të investimeve të huaja ekzistuese dhe 
investime të reja. rreth 40% e fluksit të investimeve të 
huaja të vitit 2008 është alokuar në sektorin bankar, 
57% në sektorin e industrisë dhe 3% në sektorin e 
komunikacionit. Struktura e investimeve të huaja 
sipas origjinës së investitorit të huaj, dominohet nga 
vendet e Bashkimit Evropian, ndër të cilat kryesojnë 
Greqia dhe Italia, njëkohësisht partnerët kryesorë në 
shkëmbimet e mallrave, shërbimeve dhe transfertave 
korente. 

• INvESTIMET E POrTOFOlIT
Investimet e portofolit në bilancin e pagesave 

janë prezantuar në formën e mjeteve financiare të 
rezidentëve jashtë, të përfaqësuara kryesisht nga 
investimet e sistemit bankar në letra me vlerë të 

emetuara nga institucione të huaja financiare. Në fund të vitit 2008 stoku 
i investimeve të portofolit të ekonomisë shqiptare jashtë ishte 134 milionë 

Burimi: Banka e Shqipërisë.

Grafik 18. Llogaria financiare – fluksi neto 
(në milionë euro).

-200

0

200

400

600

800

1000

1200

1400

1600

1800

2001 2002 2003 2004 2005 2006 2007 2008

Kapitale të tjera Investimet e portofolit
Investimet e Huaja Direkte Llogaria financiare

Burimi: Banka e Shqipërisë.

Grafik 19. Financimi i deficitit korent nëpërmjet 
investimeve të huaja direkte (% ndaj PBB-së).

euro ose 70 milionë euro më i lartë sesa stoku në fund të vitit 2007. Përbërja 
strukturore e investimeve të portofolit sipas monedhave është si vijon: 52% 
në frangë zviceriane (chf), 32% në dollarë amerikanë (usd) dhe 12% në euro 
(euro). 

 
• INvESTIME Të TJEra
flukset hyrëse të kapitalit në formën e huamarrjes, nëpërmjet lëvrimeve të 

kredive afatgjata dhe atyre të buta nga jashtë, vazhdojnë të mbeten një faktor 
i rëndësishëm në rritjen e detyrimeve financiare të Shqipërisë me pjesën tjetër 
të botës. këto flukse për vitin 2008 arritën në rreth 460 milionë euro. këto 
kapitale kanë financuar kryesisht investimet dhe konsumin, duke mbështetur 
rritjen e importeve për konsum si dhe kërkesën e kompanive vendase për 
kapital dhe mallra kapitalë.

Në të njëjtën kohë, rritja e këtyre detyrimeve ka çuar në rritjen e pagesave 
të ardhshme të borxhit të jashtëm. Shërbimi i borxhit të jashtëm për vitin 2008 
ka reduktuar detyrimet e vendit me rreth 100 milionë euro. Nga këto, rreth 
70 milionë euro janë paguar për shlyerjen e principalit dhe 30 milionë për 
pagesat e interesit. Peshën kryesore në huamarrjen nga jashtë e zë huamarrja 
qeveritare dhe ajo shtetërore e garantuar, përkatësisht me 74% dhe 8%, të 
cilat së bashku u shtuan me 380 milionë euro gjatë vitit 2008. Shqipëria, 
deri në fund të këtij viti, ka regjistruar një borxh të jashtëm shtetëror prej 
1.3 miliardë eurosh dhe borxh publik të garantuar prej rreth 260 milionë 
eurosh. 

Gjatë vitit 2008 është vërejtur një rritje disa herë më e madhe e huamarrjes 
private në krahasim me vitin 2007. Sektori privat ka tërhequr një borxh prej 
84 milionë eurosh nga jorezidentët gjatë vitit 2008. Struktura e borxhit të 
jashtëm të krijuar nga huamarrja dominohet nga monedha evropiane – euro 
(51%), ndjekur nga sdr dhe dollari amerikan (usd). Pagesat e interesit dhe 
principalit ose shërbimi i borxhit të jashtëm mbeten në nivele modeste, duke 
përfaqësuar rreth 4% të eksporteve të mallrave dhe shërbimeve dhe 11% 
të eksportit të mallrave gjatë vitit 2008. detyrimet 
financiare në kategorinë “detyrime të tjera” janë 
rritur me rreth 300 milionë euro. kredia tregtare 
gjatë vitit 2008 ishte 15 milionë euro, e reflektuar 
kjo edhe në rritje të importeve për këtë periudhë. 
mjetet financiare të rezidentëve me jorezidentët 
janë pakësuar me 94 milionë euro. kjo vlerë është 
rezultat i rritjes së investimeve direkte dalëse me 
63 milionë euro, rritjes së investimeve të portofolit 
jashtë me 70 milionë euro dhe rënies së depozitave 
të sistemit bankar jashtë me 225 milionë euro. 

II.2.3 mjETET E rEZErVËS 

flukset hyrëse të mjeteve valutore në formën 
e kapitaleve financiare u reflektuan në rritje të Burimi: Banka e Shqipërisë.

Grafik 20. Rezerva valutore në muaj importe.

rezervave të autoritetit monetar me 192 milionë euro. Në fund të vitit 2008 
rezerva valutore shënoi nivelin 1.7 miliardë euro, duke qenë e mjaftueshme 
për të mbuluar rreth 4.1 muaj importe mallrash dhe shërbimesh. 

III. ANEkS

III.1 BorXHI I jASHTËm

Huamarrja nga jashtë i jep mundësinë një ekonomie të investojë dhe të 
konsumojë përtej kursimeve të brendshme, duke shfytëzuar kursimet e vendeve 
me teprica kapitali. Borxhi i jashtëm i Shqipërisë është rritur gradualisht nga 
viti në vit duke arritur në nivelin prej 2.6 miliardë eurosh në fund të vitit 2008. 
Gjatë vitit 2008 stoku i borxhit të jashtëm është rritur me rreth 670 milionë 
euro. Në raport me PBB-në, stoku i borxhit të jashtëm deri në fund të vitit 
2008 vlerësohet në 31% ose 6 pikë përqindjeje më i lartë se deri në fund të 
vitit 2007. 

Instrumentet financiare nëpërmjet të cilave ekonomia shqiptare thith flukse 
të kapitalit të huaj duke akumuluar dhe rritur stokun e detyrimeve me jashtë, 
janë: i) investimet e huaja direkte; ii) investimet e portofolit; dhe iii) investime 
të tjera – ku përfshihen, kreditë tregtare, huamarrjet, monedhat dhe depozitat, 
dhe detyrimet e tjera. 

Huamarrja afatagjatë zë peshën kryesore të 
detyrimeve të borxhit të jashtëm bruto, duke 
përfaqësuar rreth 70% të stokut të borxhit të jashtëm 
të Shqipërisë deri në fund të vitit 2008.

Huamarrja qeveritare zë peshën kryesore në 
borxhin e jashtëm të vendit. Borxhi i jashtëm i qeverisë 
së përgjithshme në fund të vitit 2008, arriti në 1.3 
miliardë euro, duke përfaqësuar rreth 50% për qind 
të borxhit të jashtëm në total. ky borxh përfaqësohet 
tërësisht nga hua afatgjata. Transaksionet neto 
kanë kontribuar me 310 milionë euro nga rritja me 
333 milionë euro e stokut të borxhit të jashtëm të 
qeverisë së përgjithshme për vitin 2008, ndërkohë 
që diferenca prej 23 milionë eurosh është rezultat 
i lëvizjeve të kursit të këmbimit. Borxhi i jashtëm 
i qeverisë së përgjithshme sipas monedhave 
mbizotërohet nga sdr (rreth 48%), ndjekur nga monedha evropiane, euro 
(42%), dollari amerikan - usd (7%). rreth 40% e këtij borxhi është përdorur 
për sektorin e transportit, 16% si mbështetje për buxhetin e qeverisë së 

Burimi: Banka e Shqipërisë.

Grafik 21. Stoku i borxhit të jashtëm bruto 
(në miliardë euro).

0

0.5

1

1.5

2

2.5

Fund 2005

T1 '06

T2 '06 

T3 '06

Fund 2006

T1 '07

T2 '07

T3 '07

Fund 2007

T1 '08

T2 '08

T3 '08

Fund 2008

në
 m

ili
ar

dë
 e

ur
o



Buletini i Bilancit të Pagesave Buletini i Bilancit të Pagesave2008 2008

�2 Banka e Shqipërisë Banka e Shqipërisë ��

Buletini i Bilancit të Pagesave Buletini i Bilancit të Pagesave2008 2008

�2 Banka e Shqipërisë Banka e Shqipërisë ��

përgjithshme dhe 9% për sektorin energjitik. Ndërkohë, Shqipëria vazhdon 
të riskedulojë detyrimet e prapambetura. Borxhi i riskeduluar vlerësohet në 
nivelin 54 milionë euro. Borxhi i autoritetit monetar, në fund të vitit 2008 ishte 
80 milionë euro, nga të cilat 57 milionë euro kanë qenë përdorim i kredive 
të fondit monetar Ndërkombëtar (fmN).

me rritjen e huamarrjes nga jashtë është rritur niveli i përfaqësimit të sistemit 
bankar në totalin e borxhit të jashtëm të Shqipërisë. detyrimet e sistemit bankar 
në fund të vitit 2008 arritën në rreth 700 milionë euro. Huatë afatshkurtra 
përfaqësojnë pjesën kryesore të detyrimeve të jashtme të sektorit bankar me 
rreth 74% të stokut, ndjekur nga monedhat dhe depozitat që zënë rreth 23% 
të të gjitha detyrimeve të këtij sektori.

detyrimet e borxhit për sektorët e tjerë të ekonomisë arritën në rreth 500 
milionë euro në fund të vitit 2008. këto detyrime përbëhen kryesisht nga 
hua afatgjata (79% e totalit), ndjekur nga kreditë tregtare (20%). rreth 33% 
e stokut të këtij borxhi përfaqësohet nga huamarrja private. Në fund të vitit 
2008 stoku i huamarrjes private ishte rreth 170 milionë euro, ndërkohë që 
rritja ndaj një viti më parë ishte 70 milionë euro. 

Tabelë ��. Stoku i borxhit të jashtëm bruto sipas sektorëve (në fund të periudhave, në 
milionë euro dhe në %).

2005 2006 2007 2008 Struktura në % rritja në %
2007 2008 2007 2008

1. qeveria e përgjithshme 971 977 990 1,323 50.6 50.4 1.3 33.6
2. Autoriteti monetar 104 96 85 80 4.3 3.1 (11.5) (5.5)
3. Sistemi bankar 127 307 417 714 21.3 27.2 36.0 71.3
4. Sektorë të tjerë 336 359 398 506 20.3 19.3 11.0 27.2
5. Investime direkte: Huatë ndër-kompani 40 72 67 …6 3.4 … (7.0) …
Borxhi i jashtëm bruto 1,577 1,810 1,957 2,624 100.0 100.0 8.1 34.1
Borxhi i jashtëm ndaj PBB-së 23% 25% 24.5% 31%
Borxhi i jashtëm per capita 509 584 631 846

Burimi: Banka e Shqipërisë.

Struktura e borxhit të jashtëm bruto sipas 
monedhave kryesohet nga monedha evropiane 
– euro (61%) e ndjekur nga sdr (27%) dhe dollari 
amerikan usd (4.2%). 

BOrxHI I JaSHTëM DHE TrEGuES Të TJErë 
MaKrOEKONOMIKë

 konsiderata mbi madhësinë e borxhit të jashtëm 
si dhe aftësinë paguese të ekonomisë shqiptare 
për të përballuar këtë borxh në rritje, mund të 
jepen nëpërmjet analizimit të raportit të shërbimit 
të borxhit. Shërbimi i borxhit përfshin dy përbërës: 
pagesat e principalit dhe pagesat e interesit. 
raporti i pagesave të principalit dhe interesit ndaj të 
ardhurave nga eksporti i mallrave dhe i shërbimeve 
përfaqëson shërbimin e borxhit. 

Burimi: Banka e Shqipërisë.

Grafik 22. Struktura e borxhit të jashtëm 
sipas monedhës (në fund të vitit 2008).

ky raport për vitin 2008 vlerësohet 4% duke mbetur pothuajse i njëjtë 
me raportin e vitit 2007. Shërbimi i borxhit të jashtëm gjatë këtij viti është 
rritur më shpejt se të ardhurat nga eksporti i mallrave dhe shërbimeve. Gjatë 
viteve të fundit shërbimi i borxhit është rritur mesatarisht me 16%, ndërsa të 
ardhurat nga eksportet në mallra dhe shërbime janë rritur mesatarisht me 
19%. raporti i borxhit të jashtëm bruto kundrejt eksportit të mallrave dhe 
shërbimeve, në fund të vitit 2008 arriti në 102%, me një rritje prej 14 pikë 
përqindjeje nga niveli i fundit të vitit 2007. rritja ka ardhur si rezultat i rritjes 
më të shpejtë të detyrimeve të borxhit të jashtëm gjatë vitit 2008, përkundrejt 
rritjes së eksporteve të Shqipërisë. Në raport me PBB- në borxhi i jashtëm për 
fundin e vitit 2008 vlerësohet në 31%. rritja e vazhduar e këtij raporti nga viti 
në vit duhet trajtuar me kujdes nga këndvështrimi i mundësive të ekonomisë 
për përballimin e detyrimeve në rritje. Në fund të vitit 2008 mjetet e rezervës 
valutore ishin rreth 3.2 herë më të larta sesa borxhi afatshkurtër7, dhe të 
mjaftueshme për të mbuluar rreth 65% të borxhit të jashtëm afatshkurtër. 

III.2 mATjA E SHËrBImEVE TË UdHËTImIT PËr VITIN 2008

Shërbimet e udhëtimit janë një nga përbërësit e rëndësishëm të llogarisë 
korente. Ato përfshijnë transaksionet e kryera gjatë udhëtimit apo qëndrimit të 
individëve jashtë vendit të tyre të rezidencës për më pak se një vit, për qëllime 
biznesi ose personale8. 

Banka e Shqipërisë, në përgatitjen e statistikave të bilancit të pagesave 
bën vlerësime për të ardhurat dhe shpenzimet e shërbimeve të udhëtimit. 
Vlerësimet bëhen në bazë të vrojtimeve, që datojnë prej vitit 1999. 

Grafik 23. Borxhi i jashtëm bruto ndaj PBB-së dhe eksporteve të 
mallrave dhe shërbimeve.

III.2.1 ANALIZA E rEZULTATEVE TË VrojTImIT 
PËr VITIN 2008

NuMrI I uDHëTarëvE
Viti 2008 është karakterizuar nga një fluks i 

lartë udhëtarësh si në hyrje dhe në dalje. Numri i 
rezidentëve që kanë udhëtuar jashtë vendit ka qenë 
29% më i madh në krahasim me një vit më parë. 
3% e udhëtarëve që kanë dalë, kanë qenë udhëtarë 
ditorë. Numri i jorezidentëve që kanë vizituar 
Shqipërinë ka rezultuar 30% më i lartë sesa në vitin 
2007. rreth 46% e jorezidentëve që kanë hyrë në 
vend, vlerësohet të kenë qenë emigrantë shqiptarë 
me banim jashtë Shqipërisë, ndërsa ekskursionistët 
kanë përfaqësuar vetëm 3% të numrit të udhëtarëve 
hyrës. 

Udhëtarët jorezidentë kanë ardhur nga vende të 
Bashkimit Evropian (81%) dhe të rajonit (15%). fluksi 
më i madh i vizitorëve ka ardhur nga Greqia (32%), 
Italia (31%) dhe Britania e madhe (5%). këtu duhet 
theksuar që më shumë se gjysma e jorezidentëve 
që vizitojnë Shqipërinë janë me kombësi shqiptare, 
por me banim në këto vende. Për rajonin cilësohen 
ardhjet kryesisht nga vende si: Irj e maqedonisë 
(5%), kosova (4%) dhe Turqia (2%). 

destinacionet kryesore të rezidentëve mbeten 
vendet e Bashkimit Evropian (76%) dhe ato të 
rajonit (20%). kështu, një pjesë e konsiderueshme 
e rezidentëve kanë udhëtuar drejt Greqisë (44%), 
Italisë (21%), Turqisë (6%), malit të Zi (6%), Irj 
të maqedonisë (4%), kroacisë (2%) dhe kosovës 
(1%). 

Shpërndarja e udhëtarëve sipas shteteve, lejon 
përcaktimin edhe të shportës valutore hyrëse dhe 
dalëse e përbërë nga euro, paundi britanik (gbp)dhe 
dollari amerikan (usd). Vrojtimi tregon se 18% 
e jorezidentëve kanë ardhur për qëllime biznesi, 
ndërsa rreth 82% për qëllime personale. Ndërkohë, 
udhëtimet e rezidentëve jashtë vendit kanë qenë 
kryesisht personale, në 78% qind të rasteve të 
vrojtuara.

Në të dyja kategoritë e udhëtarëve, mesatarisht 
60 % janë akomoduar tek të afërmit ose miqtë, 32% 
në hotel dhe 4% në shtëpi me qira. kjo shpërndarje 
evidenton edhe më tepër faktin se pjesa më e 

Burimi:Vlerësime të Bankës së Shqipërisë, bazuar në të 
dhënat e Ministrisë së Brendshme.

Grafik 24. Fluksi hyrës dhe dalës i jorezidentëve 
dhe rezidentëve gjatë viteve 2004-2008. 

Burimi: Vrojtimi i kryer nga Banka e Shqipërisë.

Grafik 25. Shpërndarja e jorezidentëve sipas 
vendit të origjinës.

Burimi: Vrojtimi i kryer nga Banka e Shqipërisë.

Grafik 26. Shpërndarja e rezidentëve sipas 
destinacionit të udhëtimit.

madhe e jorezidentëve që vizitojnë Shqipërinë janë 
emigrantët shqiptarë, ndërkohë që edhe rezidentët 
që udhëtojnë jashtë qëndrojnë tek të afërmit e tyre 
emigrantë.

KOHëqëNDrIMI9

Nga të dhënat e vrojtimit, ka rezultuar se 
jorezidentët që kanë udhëtuar për qëllime personale 
kanë qëndruar mesatarisht 8 netë, ndërsa ata që 
kanë ardhur në Shqipëri për qëllime biznesi kanë 
shpenzuar mesatarisht 5 netë. Në këtë kategori 
udhëtarësh veçohen emigrantët, të cilët kanë 
qëndruar 9 netë për arsye personale. Ndërkohë, 
kohëqëndrimi i rezidentëve jashtë është luhatur në 7 

Burimi: Banka e Shqipërisë.

Grafik 27.  Shpërndarja e jorezidentëve dhe rezidentëve sipas 
qëllimit të udhëtimit.

Burimi: Vrojtimi i kryer nga Banka e Shqipërisë.

Grafik 28. Shpërndarja e jorezidentëve dhe 
rezidentëve sipas akomodimit në vendin e vizituar.

Grafik 29. Kohëqëndrimi sipas qëllimit të udhëtimit për vitet 2004-2008.

netë për qëllime personale dhe 6 netë për vizita biznesi. kohëzgjatja e vizitës 
për udhëtarë që lëvizin për qëllime personale mbetet më e lartë sesa për ata 
që udhëtojnë për qëllime biznesi.

SHPENZIMET MESaTarE DITOrE
Për të dyja kategoritë e udhëtarëve, shpenzimet mesatare për qëllime 

personale vlerësohen më të ulëta se ato për biznes. Për kategorinë e 
jorezidentëve, trajtohen veçmas shpenzimet e kryera nga emigrantët dhe 
ekskursionistët. jorezidentët kanë shpenzuar 89 euro në ditë për qëllime 
personale dhe 118 euro për biznes. Nën këtë kategori udhëtarësh, emigrantët 
kanë shpenzuar mesatarisht 52 euro në ditë për arsye personale dhe 94 euro 
për biznes.

Ndonëse me përqindje të ulët në fluksin total të jorezidentëve, udhëtarët 
ditorë kanë shpenzuar mesatarisht 56 euro për qëllime personale dhe 83 euro 
për biznes. Gjatë vitit 2008, rezidentët kanë shpenzuar mesatarisht 115 euro 
në ditë për biznes dhe 78 euro për qëllime personale. Udhëtarët rezidentë 
ditorë kanë shpenzuar 11 euro për vizita personale dhe 178 euro për vizita 
biznesi. 

karakteristikë në strukturën e shpenzimeve dhe në peshën që ato zënë në 
buxhetin e udhëtarëve mbetet efekti i emigrantëve dhe i udhëtarëve ditorë. 
Për t’i bërë të krahasueshme, janë përjashtuar shpenzimet e kryera nga 
jorezidentët-emigrantë, jorezidentët-ditorë si dhe rezidentët-ditorë, duke 
pasur parasysh që emigrantët shfrytëzojnë mundësinë e akomodimit tek të 
afërmit, ndërsa udhëtarët ditorë nuk kanë shpenzime akomodimi. Udhëtarët 
jorezidentë janë të prirur të shpenzojnë rreth 64% për akomodim dhe ushqim, 
ndërsa pjesën tjetër për veprimtari të ndryshme. Për udhëtarët rezidentë, një 
peshë të vogël zë akomodimi (12%) dhe ushqimi (23%), ndërsa peshën më të 
madhe e zënë blerjet e tjera (65%). Nga të dhënat e vrojtimit për udhëtimet 
me paketë turistike ka rezultuar se vetëm 2% qind e rezidentëve kanë aplikuar 
të tilla kryesisht drejt vendeve si kroaci, mali i Zi, Turqi.

Burimi: Vrojtim i kryer nga Banka e Shqipërisë.

Grafik 30. Shpenzimet mesatare ditore sipas qëllimit të udhëtimit për vitet 
2004-2008.

III.2.2 koNCEPTET11 kryESorE TË PËrdorUrA NË ANALIZË

• kategoria “udhëtime” mbulon kryesisht mallrat dhe shërbimet që përfitojnë 
udhëtarët, gjatë udhëtimeve më të shkurtra se një vit. 

• Një udhëtar është një individ që qëndron për më pak se një vit për çfarëdolloj 
qëllimi, në një ekonomi në të cilën ai nuk është rezident. rregulli i qëndrimit 
më pak se një vit nuk zbatohet për studentët dhe pacientët, të cilët mbeten 
rezidentë të vendit të tyre të origjinës. Si të tillë, ata konsiderohen udhëtarë 
dhe shpenzimet e tyre, përfshihen te shërbimet e udhëtimit.

• Udhëtar ditor është individi që udhëton në vendin që viziton, por nuk 
qëndron asnjë natë.

• Shërbimet e udhëtimit të kryer sipas qëllimit ndahen: për qëllime biznesi 
dhe për qëllime personale.

• Udhëtarët për qëllime biznesi udhëtojnë jashtë për të gjitha llojet e aktiviteteve 
të biznesit. Të tilla konsiderohen ekuipazhet e transportit, punonjësit 
qeveritarë për udhëtime zyrtare, punonjësit e organizatave ndërkombëtare 
për biznese zyrtare dhe punonjësit e ndërmarrjeve, që nuk janë rezidentë 
në ekonomitë në të cilat punojnë. qëllimi i udhëtimit të tyre mund të jetë 
për fushata marketingu, studim tregu, negociata tregtare, misione, takime, 
punë instaluese ose prodhuese, ose për arsye të tjera biznesi në emër të një 
ndërmarrjeje rezidente të një ekonomie tjetër.

• Udhëtarët për qëllime personale udhëtojnë jashtë për arsye të tjera, jo 
biznesi. Të tilla janë pushimet, pjesëmarrjet në aktivitete kulturore dhe 
argëtimi, vizitat shoqërore apo familjare, për pelegrinazh, për qëllime 
shëndetësore dhe arsimimi. Për efekt analize, shërbimet e udhëtimit ndahen 
edhe sipas llojit të shpenzimeve:

Burimi: Vrojtim i kryer nga Banka e Shqipërisë.

Grafik 31. Struktura e shpenzimeve të kryera nga rezidentët dhe 
jorezidentët10.

- shpenzime për mallra; 
- akomodim, ushqim dhe pije;
- shpenzime të tjera gjatë udhëtimit.

• Ndër mallrat dhe shërbimet më të zakonshme, që përfshihen në udhëtime, 
janë hotelet, banesat me qira, ushqimi, pijet, argëtimi dhe transporti brenda 
vendit që vizitohet (të gjitha të konsumuara në ekonominë e vizituar) si edhe 
dhuratat, suveniret apo artikuj të tjerë të blerë nga udhëtari, por që mund 
të konsumohen dhe jashtë vendit të vizituar. 

qëlllIMI 
qëllimi parësor i vrojtimit është mbledhja e informacionit për llogaritjen 

e koeficientëve vlerësues të kohëqëndrimit dhe shpenzimeve të udhëtarëve 
rezidentë dhe jorezidentë, gjatë udhëtimeve të tyre përkatësisht jashtë dhe 
brenda Shqipërisë. qëllimi specifik lidhet me karakteristikat e secilës kategori 
të intervistuar, me qëllimin e udhëtimit, vendin e origjinës për jorezidentët që 
vizitojnë Shqipërinë dhe destinacionin e udhëtimit për rezidentët që udhëtojnë 
jashtë vendit etj..

METODOlOGJIa

PërCaKTIMI I ZGJEDHJES
Vrojtimi kryhet me frekuencë tremujore, me një vëllim zgjedhjeje prej 1000 

individësh për tremujor. Përcaktimi i pikave kufitare të intervistimit bazohet 
mbi të dhënat e marra çdo tremujor nga ministria e Brendshme. këto të 
dhëna përmbajnë numrin e hyrje-daljeve të shtetasve shqiptarë dhe të huaj, 
në territorin e republikës së Shqipërisë. jo të gjitha pikat kufitare përfshihen në 
vrojtim. Vrojtimi përqendrohet në ato pika kufitare, ku dhe lëvizja e individëve 
është e lartë. Popullata që synohet të mbulohet nëpërmjet këtij vrojtimi 
përbëhet nga dy kategori: kategoria e udhëtarëve rezidentë që kthehen nga 
udhëtimi jashtë vendit dhe kategoria e udhëtarëve jorezidentë, që largohen 
nga Shqipëria. Udhëtarët rezidentë përfshijnë rezidentët me kombësi shqiptare 
dhe ata me kombësi të huaj, që kthehen mbas një udhëtim jashtë vendit. 
Edhe në kategorinë e udhëtarëve jorezidentë aplikohet ndarja e jorezidentëve 
me kombësi shqiptare (emigrantët shqiptarë) dhe të huaj. Gjithashtu, brenda 
dy kategorive kryesore veçohen udhëtarët ditorë.

INSTruMENTI Për MBlEDHJEN E INFOrMaCIONIT
Nisur nga kategoritë e përmendura më sipër, është hartuar pyetësori në 

shqip dhe anglisht. Pyetësori përbëhet nga shtatë pyetje, katër cilësore dhe 
tre sasiore.

A.  Identifikimi i udhëtarit.
B. Shteti i qëndrimit.
C.  qëllimi i udhëtimit.
d.  Akomodimi në vendin që vizitohet.
E.  koha e qëndrimit.

f. Shpenzimet e bëra gjatë udhëtimit.
G. dhurata apo shërbime falas të përfituara gjatë udhëtimit.

PuNa Në TErrEN 
Për çdo tremujor intervistohen 1000 individë, udhëtarë rezidentë të pyetur 

në momentin e kthimit nga udhëtimi jashtë dhe ata jorezidentë në momentin 
e largimit nga Shqipëria. Anketimi kryhet nga intervistues të rekrutuar nga 
INSTAT-i, të udhëzuar në kryerjen e vrojtimit nga specialistët e departamentit 
të Statistikës. 

PërPuNIMI I INFOrMaCIONIT
Hedhja dhe përpunimi i të dhënave realizohet nga departamenti i Statistikës 

pranë Bankës së Shqipërisë. Hedhja e të dhënave kryhet sipas pikave kufitare 
dhe sipas kategorisë së udhëtarëve. Përpara se të përpunohen të dhënat, 
shmangen vlerat ekstreme si edhe llogariten në euro shpenzimet mesatare 
ditore. mbas përpunimit të të dhënave konkludojmë se sa ditë ka qëndruar 
mesatarisht një udhëtar për qëllime personale apo biznesi për secilën pikë 
kufitare. Gjithashtu për secilën pikë kufitare, llogaritet se sa ka shpenzuar 
mesatarisht një udhëtar për qëllime personale apo biznesi. këta koeficientë 
vlerësues llogariten për udhëtarët rezidentë dhe ata jorezidentë si dhe për 
udhëtarët ditorë rezidentë dhe jorezidentë.

aPlIKIMI I rEZulTaTEvE Të vrOJTIMIT Për vlErëSIMIN E SHPENZIMEvE 
DHE Të arDHuravE Të SHërBIMEvE Të uDHëTIMIT, Në BIlaNCIN E 
PaGESavE 

rezultatet e marra nga kategoria e jorezidentëve përdoren për të vlerësuar 
të ardhurat nga shërbimet e udhëtimit (kredi), ndërsa ato të siguruara nga 
kategoria e rezidentëve, përdoren për vlerësimin e shpenzimeve (debi). Në 
bilancin e pagesave, si të ardhurat ashtu edhe shpenzimet për shërbimet e 
udhëtimit, ndahen në “biznes” dhe “personale”. Për këtë arsye, rezultatet për 
kohëqëndrimin dhe shpenzimet ditore aplikohen veçan.

më poshtë jepet formula që përdoret për vlerësimin e kredisë dhe debisë, 
për shërbimet e udhëtimit. 

  
Eksport (shërbime udhëtimi)= nr. Jr* mes.(kohëqëndrim)* mes.(shpenz.ditore)

Import (shërbime udhëtimi)= nr.r* mes.(kohëqëndrim)* mes.(shpenz.ditore)
 
ku, Jr - janë jorezidentët dhe r - janë rezidentët. 

IV.ANEkS mETodoLoGjIk

IV.I VrojTImI I TrEGTISË SË mALLrAVE dHE APLIkImI 
I koEfICIENTËVE TË rINj TË TrEGTISË NË BILANCIN E 
PAGESAVE

Në vitin 2007 Banka e Shqipërisë ndërmori vrojtimin e tregtisë së jashtme 
me frekuencë 3-vjeçare, i cili ka për qëllim të evidentojë e të vlerësojë (i) koston 
e transportit dhe sigurimit të mallit, dhe vlerësimi f.o.b./c.i.f1. (ii) mënyrën e 
financimit dhe shlyerjen e detyrimeve që rrjedhin nga transaksionet e tregtisë 
së jashtme dhe maturimin e shlyerjes së tyre si dhe (iii) një vlerësim indirekt 
mbi shkallën e kontrabandës. 

kategoria “mallra” në bilancin e pagesave përfshin importin dhe eksportin 
e mallrave të cilët vlerësohen në vlera f.o.b. Statistikat e tregtisë së jashtme 
në mallra ofrohen në vlerë f.o.b. për eksportet dhe vlerë c.i.f. për importet. 
kështu, për llogaritjen e importit në f.o.b., vlerës c.i.f. i shtohet vlerësimi i 
kontrabandës. më tej, aplikohen koeficientët vlerësues të kostos së transportit 
dhe sigurimit të mallrave mbi vlerën c.i.f. të mallrave të importuar. Ndërkohë, 
kostot e transportit dhe të sigurimit ndërmjet rezidentëve dhe jorezidentëve 
pasqyrohen në zërat përkatës të llogarisë së shërbimeve. 

Sipas rezultateve të vrojtimit, kostoja e transportit të mallrave në importe 
vlerësohet të jetë mesatarisht rreth 7% e kostos së përgjithshme të transaksionit 
dhe ajo e sigurimit rreth 1.3%. Gjithashtu, rivlerësimi i C.I.f me koeficientët e 
kontrabandës sipas çdo grupmalli u vlerësua si më poshtë:

C.I.F (r) = C.I.F. * (� + s%)

ku:

C.I.f(r)- importet e rivlerësuara;
s- koeficienti i vlerësuar i kondrabandës.

kështu, regjistrimi i importeve në bilancin e pagesave f.o.B12 është bërë 
sipas koeficientëve për çdo grupmall dhe u rivlerësua si më poshtë:

F.O.B = 92%C.I.F

Për eksportet, nga analiza e informacionit të vrojtimit ka rezultuar se në rreth 
70% qind të rasteve kostoja e transportit është përballuar nga importuesit. 
65% e këtyre rasteve sigurohen nga kompani transporti rezidente. Ndërkohë, 
në 30% të tyre, kostot e transportit paguhen nga vetë eksportuesi. Nga këto 
raste, 65% sigurohen nga kompanitë e transportit jorezidente. Shpërndarja 
e përballimit të kostos së transportit sipas konceptit të rezidencës shërben si 
bazë në përllogaritjen e zërit përkatës në seksionin e shërbimeve në bilancin 
e pagesave. 

më poshtë paraqitet zbatimi i kostove të transportit dhe të sigurimit të 
mallrave në bilancin e pagesave. 

Llogaria korente

1. mallra
2. Shërbime

2.a. Shërbime transporti

(i) Navllo
(ii) Pasagjerësh 
(iii) Të tjera 

2.b.  Sigurimi 

Llogaria financiare
 
3. detyrime 

(i) kredia tregtare 10% (ImP-ImP përpunim aktiv)

Aplikimi i koeficientëve të nxjerrë nga vrojtimi ka dhënë një efekt pozitiv në 
llogarinë korente të bilancit të pagesave. koeficientët e rinj të përftuar nga 
ky vrojtim u aplikuan për vitet 2007 dhe 2008, si edhe për revizionimin e 
statistikave të vitit 2006.

IV. 2 fjALor PËrmBLEdHËS I TErmAVE TË BILANCIT TË 
PAGESAVE

jorezident: 
do të konsiderohet çdo individ, ndërmarrje apo organizatë e vendosur 

në një vend tjetër jashtë Shqipërisë. Bankat që operojnë në shtete të tjera 
janë shembuj të jorezidentëve. Personat, të cilët nuk jetojnë zakonisht (për 
një periudhë kohore më shumë se një vit) në Shqipëri, janë gjithashtu 
jorezidentë. 

rezident:
konsiderohen të gjitha ndërmarrjet që operojnë në Shqipëri, pavarësisht 

nëse ato janë pronë e personave shqiptarë apo të huaj. Personat që 
zakonisht jetojnë në Shqipëri konsiderohen, gjithashtu, rezidentë, pavarësisht 
nga shtetësia apo kombësia e tyre. Një përjashtim nga ky rregull janë 
personelet e huaja, të vendosura në ambasadat e akredituara në Shqipëri. 
këta konsiderohen jorezidentë. Në përgjithësi, në rast se është e vështirë të 
përcaktohet rezidenca e një subjekti do të gjykohet duke u mbështetur në 
periudhën që ai operon në Shqipëri. Nëse kjo periudhë është më e gjatë se 1 
vit, subjekti do të konsiderohet rezident.

Import i mallrave: 
konsiderohet procesi i kalimit të pronësisë së mallrave të lëvizshëm (me 

disa përjashtime) nga një jorezident tek një rezident.

Eksport i mallrave:
konsiderohet procesi i kalimit të pronësisë së mallrave të lëvizshëm (me 

disa përjashtime) nga një rezident tek një jorezident.

Bilanc tregtar: 
Paraqet diferencën ndërmjet eksporteve dhe importeve. Nëse kjo diferencë 

është pozitive ose negative, atëherë kemi të bëjmë përkatësisht me suficit ose 
deficit tregtar. 

Klasifikimi SITC: 
Është një klasifikim statistikor i grupmallrave sipas një kodi njëshifror, i 

nevojshëm për qëllime të analizave ekonomike dhe në mënyrë që të thjeshtojë 
krahasimin ndërkombëtar të të dhënave të tregtisë së mallrave. Ai përftohet 
nga rigrupimi i sistemit të harmonizuar HS prej 97 grupmallrave.

Importe për përpunim aktiv: 
mallra të blerë përkohësisht dhe të destinuar për t’u përdorur si lëndë e 

parë për përpunim të mëtejshëm.

rieksporte: 
mallra të hyrë fillimisht në vend dhe të destinuar vetëm për eksport, mbas 

përpunimit ose shndërrimit në ekonominë vendase.

marrëveshje e tregtisë së lirë: 
Është një dokument i negociuar dhe i rënë dakord mes palëve, me objektiv 

lëvizjen e mallrave dhe të shërbimeve ndërmjet vendeve partnere, dhe që 
eliminon ose ul ndjeshëm tarifat dhe barrierat tregtare.

Shkallë e hapjes ekonomike: 
mat raportin e vëllimit tregtar kundrejt PPB-së të një vendi dhe shpreh se 

sa e hapur është ekonomia e një vendi kundrejt pjesës tjetër të botës. Sa më 
i madh ky raport aq më i hapur ekonomikisht është një vend.

rregullat e origjinës: 
rregullat e origjinës janë kriteri i përdorur për të përcaktuar “nacionalitetin” 

e një malli. rregulli i gjithëpranuar për dhënien e origjinës është se shteti ku 
është kryer transformimi i fundit thelbësor ose procesi i mjaftueshëm, është 
shteti i origjinës së produktit.

BEC (Broad Economic Categories): 
klasifikimi i statistikave të tregtisë së jashtme sipas kategorive ekonomike 

BEC, ofron për përdoruesit dhe analizuesit e këtyre statistikave, kategorizimin 
e tregtisë sipas qëllimit përfundimtar të përdorimit. 

Mallra të ndërmjetëm: 
mallra të blerë për rishitje ose për përpunim të mëtejshëm, me qëllim 

prodhimin e produkteve përfundimtare për konsumatorin. Në procesin e 
prodhimit, mallrat e ndërmjetëm ose bëhen pjesë e produktit përfundimtar 
ose transformohen totalisht gjatë procesit.

Mallra kapitalë: 
mallrat që shërbejnë për prodhimin e mallrave dhe shërbimeve 

përfundimtare, dhe që nuk janë pjesë e tyre si për shembull, makineritë, 
mjetet e transportit, pasjisjet e zyrës etj..

Mallra konsumi: 
mallra të blerë për përdorim vetjak ose personal.

Turizëm:
Përbërës i bilancit të pagesave, në të cilin regjistrohen transaksionet në 

mallra dhe shërbime të lidhura me shpenzimet e turistëve. Sipas manualit 
të fmN-së, këto transaksione regjistrohen në debinë dhe kredinë e zërit 
“udhëtime”.

udhëtarë:
Sipas bilancit të pagesave, janë individët që qëndrojnë jashtë vendit për 

më pak se një vit për çdo qëllim tjetër përveçse: (a) për të punuar në një bazë 
ushtarake, ambasadë e të tjera agjenci qeveritare; ose (b) për të shoqëruar 
ose për të qenë nën varësinë direkte të individëve të kategorisë (a); apo (c) për 
t’u angazhuar direkt në aktivitet prodhues për një njësi rezidente të ekonomisë 
në fjalë.

Turistë:
Udhëtarë, të cilët kalojnë të paktën një natë në vendin që vizitojnë.

Shpenzime të turistëve:
Shpenzimet totale në mallra dhe shërbime, të bëra nga një udhëtar ose për 

llogari të një udhëtari, për/dhe gjatë udhëtimit dhe qëndrimit në destinacion. 

udhëtim personal:
Shpenzime të bëra nga individë që shkojnë jashtë, për qëllime të ndryshme 

nga biznesi. këtu përfshihen pushimet dhe aktivitete të tjera argëtuese dhe 
kulturore, vizita tek miqtë dhe të afërmit, udhëtime për qëllime pelegrinazhi 
dhe për arsye të tjera fetare, edukim, trajtim shëndetësor etj..

udhëtim biznesi:
Përfshin shpenzime të bëra nga: a) individë që shkojnë në një vend të 

ndryshëm nga ai ku punojnë zakonisht, me qëllim që të ndërmarrin çfarëdolloj 
aktiviteti profesional: shitje, takime pune etj.; b) punëtorë sezonalë dhe 
kufitarë. 

Investime të huaja direkte:
Investimet direkte përcaktohen si një kategori e investimeve ndërkombëtare 

në të cilën një njësi rezidente në një ekonomi (investitori direkt) ndërmerr 
një interes të qëndrueshëm në një kompani rezidente të një ekonomie tjetër. 
Investimi direkt nënkupton një marrëdhënie afatgjatë mes investitorit direkt dhe 
kompanisë së investimit direkt, dhe një shkallë të konsiderueshme influence të 
investitorit në kompani (manuali i Bilancit të Pagesave botimi i 5të i fmN-së, 
rekomandon një minimum pjesëmarrjeje në kapital prej 10 për qind). 

Investime portofoli:
Përfaqësojnë investime në kapitale dhe letra me vlerë të borxhit me natyrë 

të ndryshme nga ato të investimit direkt. duke iu referuar manualit të Bilancit 
të Pagesave botimi i 5të i fmN-së rekomandohet që shkalla e influencës së 
investitorit në kompani, të jetë më e vogël se 10 për qind.

Investime të tjera:
Llogaria “investime të tjera” përfshin të gjitha transaksionet financiare, të 

cilat nuk konsiderohen investime direkte, investime portofoli apo mjete të 
rezervës. Në bilancin shqiptar të pagesave, kjo kategori përfshin kryesisht 
huamarrjen, monedha dhe depozita, kredinë tregtare si dhe detyrime e mjete 
të tjera.

rezerva:
Përfaqëson mjete lehtësisht të disponueshme dhe të kontrolluara nga 

autoritetet monetare dhe që përdoren për financimin direkt të mosbalancimit 
të pagesave, për rregullimin indirekt të madhësisë së këtyre mosbalancimeve 
nëpërmjet ndërhyrjes në tregjet e këmbimit, duke ndikuar në kurset e 
këmbimeve valutore dhe/ose për qëllime të tjera.

SHËNImE

� Përfshirë mjetet e transportit.
2 Të dhënat numerike të përdorura në tekst nuk korrespondojnë plotësisht me vlerat e paraqitura 
në tabela, për shkak të rrumbullakimeve. 
� �5 anëtarët e parë të BE-së.
4 Marrëveshja e tregtisë së lirë me vendet e Evropës Juglindore, CEFTa ka hyrë në fuqi në korrik 
2007.
5 Metodika e Bilancit të Pagesave, Banka e Shqipërisë, viti 2006.
6 Informacion i padisponueshëm për momentin.
7 Të përcaktuara si hua afatshkurtra të sistemit bankar.
8 Termi “personale” përfshin udhëtimet turistike, vizitat tek të afërmit, vizitat për arsye mjekësore, 
studimi ose fetare.
9 Nga analiza dhe grafiku janë përjashtuar udhëtarët ditorë, duke pasur parasysh që qëndrimi i 
tyre në vendin e vizituar është zero netë.
�0 Në kategorinë e rezidentëve janë përjashtuar shpenzimet e kryera nga udhëtarët ditorë, ndërsa në 
atë të jorezidentëve janë përjashtuar  shpenzimet e kryera nga emigrantët dhe udhëtarët ditorë.
�� Konceptet përkufizohen në përputhje me “Metodikën e Bilancit të Pagesave”, Departamenti i 
Statistikës, dhjetor 2006.
�2 F.o.b. (free on board): vlerësimi i mallrave në çmim tregu, në kufirin e ekonomisë nga e cila 
janë eksportuar, duke përjashtuar shërbimet e transportit dhe të sigurimit.C.i.f. (cost, insurance 
and freight): vlerësimi i mallrave në çmim tregu, në kufirin e ekonomisë në të cilën importohen, 
duke përfshirë koston e transportit dhe të sigurimit. 

